
PRAEFATIO.

P auca mihi praefanda esse duxi, ne Lec-
lor, si quis forsitan miki oblingat, nimis mire-
tur, me hac aefate argumentum {(raclasse ex his-
toria medicinae petitum. Div profecto de ma-
terie elaboranda viribus meis mon impari cogi-
tans, in ea suscipienda anxius haesi. Quando-
quidem autem a primo inde tempore, quo in hac
Aecademia in salutiferam artem incubui, studium
historiae medicinae cum propter utilitatem, tum
propler insignem, quam praebet dulcedinem , maxi-
me mihi placuit, animum mewm incilalum senst,
ut in hanc illamve parfem accurate inquirerem.
Cujus quidem dum multa, quae continet, men-
tione dignissima perlegebam , seculum decimum sex-
tum polissimum mihi arrisit, quippe quo plures
vizerunt viri, quibus plurimum ob restaurationem
medicinae debemus. Attamen prae aliis admirabar
PARACELSUM , cujus sinqularis doctrina multos mag-
nosque in omnibus fere Europae partibus culto-
res, nec lamen minores aiversanhs nacta est. Ei
quamvis saepius, si quem de mira hujus viri doc-
trina dicentem audirem, risum viz tenere pos-
sem, nihilo secius ad inquirendum incitabar, quo-
modo tandem ad talem, qualem professus est,
doctrinam pervenire poluerit PARACELSUS.

" men Brudiendo ot Obleotando ,. intéresse mihi con-

Ex PARACELSI igitur scriptis ejus doctrinam ex-
plicare, est, quod in conscribenda hac disserta-
tiuncula mili proposwi, Cui quidem comsilio u
melius salisfieri posset, primo de seculo, quo
vixit, agere statui, tum de ejus vita ac doctri-
na universe, dein de ipsius Pathologia, remediis
et Chirurgia, quibus denique Conseclaria quae-
dam adjungere animus est.

Priusquam vero pracfandi finem faeiam, piwm
miki superest officvum: ut Vobis nimirum omni-
bus, Viri Clarissimi! quos fate felisiora Prae-
ceptores miki concesserunt, gralins ogam, quas
ago quawn maximasi et inprimis tibi Clar. PR
F4N DER HOEFEN! Promotor Aestumatissime,
qui mulla eaque insignia benevolentice miki de-
disti specimina. Semper lua ﬁmg’im sunima=
que de me meisque studiis merila M echimo
meminero, nec consiliorum uumimﬁﬁmg%e wllimis
inprimis hisce dicbus a te aceeplorunt récordatio
umgquam animo execidet. Justas {yiftf' atoipe
grates, quas candido et sineero 2ibi !.'_Ifd'bf ani-
mo, offeramque semper.

Vobis denique, Amici inlegerrimi (quos inter
inprimis compello, quibuscum sodalitio, tui no-

tgity, Valedico. Mei dum saepius, ut precor,
memores sitis, fauste vesira sint fata. Vivile

Sfelices!




DISSERTATIO MEDICA
INAUGURALIS

DE

PARACELSDO.

INTRODUCTIO.

Quicumc[ue aliqud de quodam viro con-
scribere velit, praesertim attendat oportet ad ae-
vum quo vixerit, ut rectum de eo judicium

possit ferre, se transferat in aliorum ingenia, et

in aliam hominum aetatem. Quod cum intel-
lexerim, non ineptum fore credidi, si quid prae-
monerem de seculo, quo vir ille vixit, de quo
quaedam tradere conabor.

Seculum hocce erat XVI, certe maxime me-
morabile. In eo ab una parte lux affulgebat,
ab altera erant tenebrae. Medicina Hippocratica
simul cum studio litterarum renascebatur, sed

longe tamen lateque dominabatur superstitio
praesertim in Germania, ac si insania rationi
bellum indixisset. Mysticismus et omnis generis
superstitio omnium fere hominum mentes tene-
bant. Daemonomania multorum ingenia occu-
pabat, et sub nomine haereticorum infelices illi
damnabantur, inprimis postquam A°. 1484 pro-
dierat edictum pontificis maximi INNOCENTIL
VIII, quasi ad magiam exstirpandam, sed reve-
ra potius ad augendam potestatem ordinis Ec-
clesiastici. Ab eo inde tempore homines, qui
cum diabolo foedus iniisse accusabantur, et si
crimina confiterentur, lento igne concremaban-
tur (1). Foeminae, ad quas praecipue suspicio
hujus criminis pertinebat, lamiae dicebantur,
et ut has dignoscerent multa experimenta cru-
delia in usu erant, quorum usitatissimum illud
erat, quo ipsas aquae injiciebant, quod si mon
éuhmergerentur , sed supranatarent, manifestum
id erat indicinm veras esse lamias,

Multum tamen tempori tribuendum esse pu-
tarem , nam neque ipsi religionis Christianae re-
formatores ab omni superstitione erant liberi;
epidemice quasi regnabat insania religiosa, ho-
mines nempe aminos Semper in unam mnotionem
defixos habentes, facili opera monomaniaci fie-

(1) Cf. ScHELTEMA , Geschiedenis der Heksenprocessen.

bant, et propler proscriptiones, caedes, exilia,
in maniam incidebant. Quod cum intelligeret
JOH. WIERUS, horum maniacorum causam sus-
cepit, docens, foeminas istas, quae ita excrucia-
bantur ut faterentur se cum diabolo foedus ini-
isse, esse foeminas melancholicas, somniis visi-
onibusque agitatas, propter phantasiam vitia-
tam, quapropler eas Principum clementiae com-
mendabat, et insanientium poenas deprecabatur.
Huicce viro praeclaro, primus enim erat, qui
audacter superstitionem oppugnare tentayerat, se-
se opposuit JOH. BODINUS, qui magos re vera
existere et diabolo duci contendit, ipsumque pro-
bum WIERUM, qui magicas et diabolicas ar-
tes negaverat, magum esse ostendere conatus
est, impium, profanum, ultimoque supplicio
dignum,

Nec mnus superstitio hujus aevi apparet e
controversia de vi strumas solo contaclu sanan-
di, num ea Galliae, an Angliae regibus divini-
tus concessa sit; quae sanationes solemnibus re-
ligiosis ritibus perficiebantur, tanto aegrotantium
accursu, ut saepe supra mille et quingentos ex
diversis regionibus numerarentur, qui sola Regis
salutifera manu sanari posse credebantur. Huc
etiam pertinet historia de aureo dente molari
pueri Silesii, quem praesagire seculum aureum
Christianum alii contendebant, alii contra cre-

1#

debant meras esse Daemonis praestigias. Insuper
colebantur Necromantia, Chiromantia, Astrolo-
gia et Alchymia, a quibus scientiis ne eruditi
quidem abhorrebant, imo vero summopere iis
incumbebant. Inter eas tamen Alchymia pluri-
mos habebat cultores, cum putarent hujus artis
ope aurum confici posse, quare Reges ut
divitias sibi pararent, Alchymistas in aulas al-
liciebant. \

In medicina huc usque systema Galeni wvi-
guerat, attamen hocce seculo viri vivebant, qui
sese ejus doctrinae opponere ausi sunt, et ejus
medendi methodum despexerunt. Inter hos me-
dicinae reformatores sufficiat nominare FERNELIUM,
cujus doctrina de calido innato, postea ad dy-
namicam rationem multum contulit; nec mnon
ARGENTIER , qui inter summos doctrinae Galenicae
obtrectatores pertinet; et qui eum secutus est,
LAURENTIUM JOUBERT.

§ 1. De Paracelso.

Illa tempora, de quibus monuimus, pepererunt
AUREOLUM PHILIPPUM THEOPHRASTUM PA-
RACELSUM BOMBASTUM ab HOHENHEIM. Scrip-
tores, qui de eo egerunt, non inter se conveni-
unt, sed id tamen certum videtur, eum natum
esse A°. 1493. in pago Einsidle in Helvetia,

gente nobili. Instituebatur a patre medico Wit~
HELMO ab HOHENHEIM , simulque a multis Cle-
ricis et Chemicis, quorum nomina in ejus Scrip-
tis inveniuntur, uti ab Episcopo sETTAGIO, LA-
VENTALIO, a Chemicis I'HREISH&GENSI, et SPAN-
HEMIO, quibus et aliis multum se debere testa-
tur (2); ita ut prima juventute magis Theo-
logiam et Chemiam, quam Medicinam addisce-
ret. Seculo reformatorum degens, plures, ut i,
animosos fautores ac adversarios habuit, quare
ex 1is, quac a multis de eo tradita sunt, inge-
nium hujus viri non facile dijudicari potest, ect
ipse saepe affirmat quid, quod alio loco negat,
quod in perlegendis ejus scriptis, nec non ob-
scurus loquendi modus, interdum lector: taedi-
um movet, et eum abducit ab ulteriori per-
scrutatione. Mihi id saepe accidisse, libenter fa-
teor. Ipse SEVERINUS, strenuus propugnator doc-
trinae Paracelsianae, dicit, se in ejus operibus
difficultatum charijbdim invenisse, praeparatio-
num aeni.gmale, nominum obscura novitate, con-
tradictionnm multitudine, et nova philosophan-
di ratione (3). Is tamen mihi videtur optime
de eo judicium ferre posse, qui attenderit ad
seculum , quo wvixit, ad ejus institutionem, vitae
rationem, mores, nec non ipsius scripta.

(2) Chir. magna. T. III. p. 66. Ed. Genevae. 1638, fol.
(3) Serertyes, Idea med. phil. in pracf.

PARACELSUS igitur a patre nobili oriundus,
et a Clericis institutus, multas regiones peragra-
vit, nam diu in eodem loco manere non poterat.
Incertitudo medendi methodi, ita ut ne unicus
esset medicus, qui vel odontalgiam curare posset,
eum incitaverat ad fontes sacrae medicinae inda-
gandos. Singulari ratione videtur in eam opinio-

- nem fuisse ductus, ut putaret, hanc esse verum

fundamentum , quo nititur medicina. » Saepe, in-
»quit, de hisce cogitanti mihi subibat opinio,
»omnia esse fabulosa, et nullam exsstare veram
»medicinam ; hinc saepe haecce studia reliqui,
»recepl saepius, meae quoque imperitiae conscius,
»non quid mihi videretur sentiendum esse, sed
»quid alii sentirent, addiscere oportere collige-
»bam. Quamobrem, omnibus Germaniae, Gal-
»liae ac Italiae Academiis inspectis, eorum dog-
»matibus assentire plane multis de causis incon-
» sultum videbatur, verum ulterius quoque His-
»pania, Portugallia, Anglia, Borussia, Lituania,
» Polonia, Pannonia, Vallachia, Tmnﬁsj'lﬂm'a,
»Croatia, Illyria, imo omn: Europa peragrata,
»undique non solum apud medicos, sed et chi~
»rurgos, tonsores, aniculas, magos, ehymistas,
»nobiles ac ignobiles, optima ac secretiora, quae
» uspiam exstarent remedia, inquisivi acriter, sed
» hoc effeci solum, ut denuo medicinam artem
»esse inconstantem et vetitam crederem, eamqiﬁe

» daemonum saltem illusionem quamdam esse opi-
»narer, totamque relinguere, alia studia capes-
»sens, donec tandem perlecto Euangelio, illo
» cirisTI dicto: sani medico non indigent, sed
»aegri, intelligere coepi, non posse non hanc
»artem, juxta CHRISTI verba, constantem, cer-
»tam, perpetuam et veracem essc, nihilque hic
»casui, mihil superstitioni, nihil daemonibus ad-
»scribendum, Itaque iterum resumtis ac relic-
»tis, quae olim audiveram a professoribus, tum
»quae ab antiquis in re medica memoriae tradita
perant, intellexi veram ac genuinam medicinae ra-
»dicem a nemine illorum umquam intellectam (4).”

Hisce causis permotus videtur primum in Chi-
rurgia periculum fecisse. Ex alio loco apparet,
eum medicum ecastrensem fuisse, nam ibi narrat,
quod, si milites febribus ardentibus epidemicis
laborabant, vulneribus asperas ecuticulas superve-
nisse, similesis, quae linguas molestabant. Im-
primis tamen terras metalliferas petiit, et Alchy-
miam coluit. A°. 1527. Professor medicinae crea-
tus est in Academia Basiliensi, ubi novo et nau-
dito hactenus exemplo artem Germanico idiomate
docuit, magni undique auditorum frequentid (5).

(4) Praef. ad Chir. magn.

(8) Chir. min. T. III. Ibi dicit: Ego amplo Dominorum
» Basiliensium stipendio invitatus, duabus quotidie horis
» tum activae, tum inspectivae medicinae, physices et
» chirurgiae libros, quorum ipse auctor, summa dili-
» gentia , magnoque auditorum fructu, publice inter-
» pretor.’’

R

Non diu tamen hoc munere functus est, nam ob
mores impuros multis invisus, et propter certa-
mina cum medicis, odiumque pharmacopolarum (6),
coactus fuit hanc urbem relinquere; et sic rur—
sus ad vitam suam inquietam, errabundam rediit.
Nunc rursus ab una urbe ad alteram iter facie-
bat, interdum aditus ad urbem ei non patebat,
atque sic post multos casus, multaque discrimina
rerum, tandem A°. 1541, Salizburgii ab amico
suscipiebatur et fovebatur, sed paulo post eodem
anno mortuus est. Ante mortem testamentum
suum fecerat, in quo omnia sua bona pauperibus
donabat, exceptis suis libris, Numerus librorum
certe non magnus fuit, nam ipse testatur, biblio-
thecam suam adeo tenuem esse, ut vix sex de-
scripta folia complere posset, et se decennio nul-
lum librum legisse (7).

Paracernsus erat homo paradoxus, obscurus,
inquietus , audax, sed, si attendamus ad opportu-
nitates, quibus singulare illud ingenium ad suam
pervenit maturitatem, non miramur, ejus scripta
ubique Alchymiae, Astrologiae et Theologiae esse
plena. Erat enim superstitiosus, agrestis, morae
impatiens, hominum infimae plebis familiaritate

(6) Rrxwven und sreER, Leben und Lehrmeinungen berihm-
ter physiker, 1. heft p. 7. Et op. PARAc. T. L. p. 239,
ubi de pharmacopolis verba faciens, dicit: » quamdiu
» cum suis mortariis supersunt, tamdin medicina nihil
»alind erit, quam ruditas , inscitia, rapina.’”’

(7) Fragm. med. T. I. p. 165,

atebatur, in regionibus praesertim meltalliferis
vitam errabundam degebat. Vivebat eo tempore,
quo ingentes faclae sunt, cum in orbe Theologico,
tum in orbe Litterato, rerum conversiones, quo
priscas res abrogare, novas instituere, omnemque
mundum reformare tentabant homines.  Quid
mirum igitur ex tali ingenio, sub hisce condi-
tionibus, prodiisse medicinam mysticam, che-
micam, in officinis Alchymistarum quasi pa-
ratam.

Ex iis quae 1pse fatetur, optime agnoscimus
virum agrestem, »e filo qudem, inquit, sub-
»tili natura me non texuit, ficubus non alimur
paut similibus, cibus noster est caseus, lac et
»panis avenaceus, Humanitati non studeo, aut
»verborum blandimentis operam do, durus sum
»in aegros, dum mihi non obediunt, sed hoc
»in eornm salutem facio, ut citius sanescant,
» Famuli ac discipuli meae ansterilatis pertaesi
»me relinquunt, sed qui non iracundus essem,
»si clam me apud aegros criminando ipsi suc-
»cedunt, et, me inscio, clam mercede dimidia
»accepta, curam illorum aggrediuntur, dicentes,
yse ommia mea secreta nosse. Scelus hoc in
»me commiserunt Doctores, Chirurgi, tonsores,
»discipuli, pueri etiam. Et tamen post haec
yomnia agnus essem, mirum, ne lupo saevior

»sim. Non magna recepla scribo, quia arlem

»non exerceo in molumentum pharmacopola-
»rum, sed in salutem aegrotantium (8).
Alto supercilio despexit libros et doctrinam,
et gravissimos quoscunque auctores. » Certe,
» inquit, ita manifestabimini artem vestram nul-
» lam aliam esse, quam quae principibus, mag-
» natibus, regionibus integris imponat. Quare
»me sectabimini, non ego vos, me sectabimini
» tn Avicenna, tu Galene, Rhases! Non ego vos,
» sed vos me sectabimini, vos, dico, Parisienses,
» Colonenses, Viennenses, tu Graece, tu Arabs,
»tu Israélita, nec quisquam vel in extremo an-
»gulo latitabit, quem canes non permingent.
» Ego Monarcha sum, mea ipsa Monarchia erit.
» Veniet tempus quo, omnes sub jugum philo-
» sophiae meae trahem, et quo vestrum Plinium
» Caco-Plinium, Aristotelem Caco-Aristotelem
» vocabitis, Nostra Alchymia vestrum Aescula-
» pium, Avicennam ac Galenum exurendo m al-
»ecali escoquet. Vae ergo miserae Galeni ani-
»mae! Nam si in medicina immortalis fuisset,
» manes ejus in abysso inferno, unde ad me
» litteras mandarunt, quarum datum erat in
» inferno, non essent sepulti. Nunguam . putas-
»sem, tantum medicorum principem in podi-
»cem diaboli involare debuisse (9).’ Multis

" (8) Defensio V1. T. I. p. 260, 261,
(9) Paragr. T. I. p. 183.

aliis locis vehementer in medicos sui aevi mmve-
hit, eosque adulterinos, ignorantes, ac monstra
iis, quae Joamnes in apocalypsi vidit, foediora
vocat. Omnia, quae ex iis hauserat, igni jam
dudum commiserat. » Vos, inquit, amicitias
»parastis submittendo, salutandoque, sed si quos
»jugulastis aegri vitae suae reddi possunt, vos
pet principem vestrum potius percacarent, quam
» quiddam pristini honoris afferrent (10).”
Causam, ob quam doctrina sua a medicis reji-
ciebatur, credebat in eo quaerendam esse, quod
alii eorum jam senes ac laboribus fracti quie-
tem amabant, alii novitate pertaesi tam pigri ac
vecordes erant, ut vix se ipsi loco moveant (11).

Multa dicta hujus generis arrogantiae plena in
ejus scriptis inveniuntur, ita ut verum videatur,
illum saepe ebrium libros suos confecisse, vel
adjutoribus dictitasse. Nam jactatur: »Lanugo
» occipitis mei multo plura scit, quam scriptores
»vestri universi, et calceornm meornm annuli
»doctiores sunt ipsissimo vestro Galeno, vel
»Avicenna, et barba mea experientiae majoris
»est, quam Academiae vestrae universze. Tem-
»pori mhiabo, quo porci vos per lutum trac-

»taturi sint (12).” Quum LUTHERUS eodem tem~

(10) Philos. T. I. p. 225.
(11) Chir. magn. T. IIL. p. 106
(12) Paraegr. T. I. p. 186.

pore viveret et in religione reformatoris munere

fungeretur, nonnulli PARACELSUM cum eo compa-
raverant, sed de eo indignatus erat, »nam, ait,
»quanto cum probro me objectastis, quod ego
»medicorum Lutherus sum, Theophrastus sum,
»quibus me confertis aliquando melior ac po-
»tior (13).””

Peregrinationes quam maxime utiles medico
habebat, quia ipsi morbi passim oberrant ac di
vaganlur per universum mundum, nec uno in
loco persistunt. » Qui plurimos morbos movisse
»cupit, is peregrinetur.  Peregrinatio plus ani-
»mum excolit, plus judicium firmat, quam
»domi post fornacem consessio, Post fornacem
»nullus bonus cosmographus, geographus nasci
» potest.  Convenit, ut medicus ad majora ac
»graviora aspiret, omnes enim artes mon intra
“»patriam inclusae sunt (14).” _

Ex hisce satis constat, eum arrogantem fuisse,
attamen non ubique ejusdem arrogantiae est,
nam fatetur, se non omnia posse scire, neque
accedentem ad aegrum statim ejus morbum cog-
noscere, «quia morborum abditorum non tam
facilis cognitio est, quam colorum externorum.
» Sic etiam, nqut, aerarius peritus et sagax,

(13) L. L p. 185.
(14) Def. IIL. T. I. p. 255, 256.

» sl mineram qunm{lam primo  videl, tamen
pmescit, quidnam sit, quid contineat, aut quo
»modo tractanda sit, quare etiam de morbis
»abditis diuturnis minime subitaneum judicium
» ferri qﬁeat, quod forsitan ab humoristis temere
» tentetur, sed sic mullos aegros pessumdant (15).””
Per tentationem autem et indagationem morbo
cognito, demum ad sanationem perveniri monet,
et hoc officium esse boni medici. Sic etiam dum
in medicos tam graviter invehit, tamen laudat
Hippocratem et Machaonem, qui purissimo me-
dicinac genio acti, prodigia, Signa el opera
ingentia exhibuerant, et se lumina naturae prae-
stiterant (16).

PARACELSI inimici el objecerant, quod mor-
bos incurabiles non potuerat sanare, sed indi-
cat, sibi hanc culpam non esse imputandam, quia
a DEO remedia ad eos non data erant, cum illi
contra ne vulnusculum quidem sanarent. Au-
tumabat tamen DpeEUM nullom morbum 1mmi-
sisse, cul medicinam non creaverit, sed multa
secreta nobis latere (17). Quare numquam ae-
gro dicebat: juvari non potes, sed ego te ju-
yare non possum.

(15) L. i p. 262.

(16) L. L. p. 264. In nonnullos Hipp. aphor. commentaria
dedit , quae inveniontur in T. I. p. T50—T765.

(17) Param. T. I. p. 47.

Cm m emr—

Ex hisce jom quodammodo efficere possu-
mus, quare PARACELSUs tanta libertale verbo-
rum in adversarios suos incurreret, semper enim
eumn persequebantur non solum dictis, factis,
sed etiam litteris, ita ut nullibi tutus esset, et
insuper eum Cacophrastum vocitarent. Hoc ejus
animus agrestis et Impetuosus non perferre po-
terat, quare non miramur eum refutasse, di-
cendo: »ars ipsa contra me non vociferatur,
»est emm immortalis et super fundamentum so-
»lidum constituta, ita ut necesse sit prius cum
»terra ipsum coelum frangi ac interire, quam
»ea moriatur ac intereat. Me detestantur, quia
»mea scripta cum illis veterum non conveniunt,
»in quibus falsa inveniuntur. Mihi autem, quia
»talia vera et fundamento superstracta produco
»et inculco Cacophrastum dicunt, qui tamen
»et natura, et baptismatis lege Theophrastus
»nominor (18). Omnia, quae a vobis didiei,
»cum nive anni praeteriti evanuerunt. Vos ip-
»si Codro pauperiores vagaremini, si nempe sic
»pergitis, extremaque egestate compulsi, ves-
»irum stercus vorare cogeremini. Doctores lig-
»nei estis, qui semper curam cum ligno clau-
»ditis (19). Et sic alio loco pergit: »non dig-

(18) Paragr. T. I. p. 182, 183,
(19) L. L p. 187,

»ni-estis, qui calceorum meorum vincula sol-
pvatis, vos asini urbict (20). Errores vestros
»detegam et retundam, vivus et morluus, et
» yobiscum luctabor sine corpore (21). Per dia-
pbolum omnia peragitis (22). Ex me habetis
pradicem omnis verae medicinae, quam nemo
pmihi eripiet, etiam si Rhases cum tola sua
»turpi progenie rabiosus fiat, Galenus vero fel
»fiat (23).”

Hisce satis me indicasse confidlo, PARACEL-
sum fuisse ingenii superbi, liberi. Quid in pectore
lateret, celare non poterat, quod cogitaret etiam
in ejus ore erat, quare eum optime ex ejus
scriptis et dictis cognoscere possumus, sed 1d
tamen semper tenendum. est, illum, qui multa
loquitur, simul etiam levia, futilia et falsa pro-
bare conari, atque saepe easdem res diversis in
locis tractare, ut intemperantiae suae linguae
satisfaciat.

Inter multos, quos PARACELsUs habuit, adver-
sarios, mominandus etiam est CONRADUS GESNE-
RUS, qui testimonium quoddam hujus viri dedit,
quod invenitur in ErASTI dispuf. de nova medi~

(20) Philos. T. I. p. 233.
(21) Alchymia T. I. p. 214, Et in lib. de Mysteriis vermium
T. II. p. 219. dicit » licet corpus mihi quidem auferant,

»artem tamen non acquirent, nam in me abscondita est.’
(22) Prop. med. T. I. p. 217.

(23) De lap. philos. T. II. p. 138

o S

cing PARAC., €x quo patet, qui:l maquales de
PARACELSO dixerint, quare non ab argumento erit
alienum, si hic ejus verba afferam: »PArRACEL-
»sUs nostro tempore vixit, qui veterum om-
»nium placitis contemtis, multa nova in artem
»medicam inducere conatus est. Vino et .ludis
»deditus, nemini medebatur, daemone utebatur
»lamiliari, ut ex ejus discipulo audivi. Vir
»natura et eloquentia, quam litteris et studio
»doctior, prorsus inconstans, nunc Theologus,
»nunc -medicus, nunc magus, saepe compota-
»tor et aleator inter rusticos. Audio tamen
»multos passim ab eo in morbis desperatis
» curatos, et ulcera maligna ab eo feliciter
»sanata. Callebat Chymisticam artem, qua li-
»quores, succos, olea et alia mira medicamenta
»parabat. In scriptis suis obscurus est.”

Sed simul adjungam testimonium datum a
viro, qui inter liberaliores et eruditiores ejus
temporis recensendus est, a PETRO RAMO nem-
pe,  qui quidem ipse non medicus, tamen stu-
dio litterarum deditus, multum ad verum stu-
dium medicinae restituendum contulit. »THEO-
» PHRASTUM PARACELSUM Basiliensis Academia
»lingua Germanica professorem habuit, qui in
»intima naturae viscera sic penitus introivit,
»metallorum, stirpiumque vires et facultates
»tam incredibili ingemii acumine exploravit, ac

ppervidit ad morbos desperatos et hominum
»opinione insanabiles percurandos, ut cum Theo-
» phrasto primum nata medicina perfectaque vi-
deatur (24).”

§ 2. De doctrina Paracelst
unverse.

Si attendamus ad ea, quae PARACELSUM In-
citarunt ad medicinam colendam, et qua ratione
ejus ingenium enutritum et instructum fuenit,
quid mirum, eum etiam hanc artem miro modo
tractasse, medicum sibi finxisse Alchymistam,
ex igne prodeuntem, et se ipsum omnium me-
dicorum principem dixisse. Quod ut appareat,
ipsam ejus doctrinam pervestigemus, vel potius
fragmenta medicinalia, quae magno numero con-
seripsit; nam quo modo vir tam inquietus, in-
constans , doctrinam vel systema condere posset,
alind enim quid est naturam sibi fingere, aliud
naturam rite observare: huc autem plane aliae
animi dotes requiruntur.

Theoria ejus fere huc redit: primus atque
summus medicinae liber est Sapientia, et liber
hicce DEUS ipse est, solus enim DEUs medicum
fecit, ut in veritate operetur, nam medicus apud
DEUM non inferiori loco est, quam apostoli (25).

(2%) Chir. magna T. III.
(25) De propr. med. T. I. p. 217.

Medicina a pEo defluit, sicut calor a sole, nihil
in terra est, quod a pEo ad nos non pervene-
rit, quae precando, quaerendo acquirenda sumt.
Alter liber Firmamentum est. Qui hunc li-
brum non cognoscit, nec medicus esse, nec dici
potest, descripsit enim ille, cui ad docendum
papyro non opus est; nullum alium librum me-
dicus habeat, quam hunc unum, qui homines
et aegros et samos reddit. Tertins liber est
Elementorum: in homine quatuor elementa es-
sentialiter insunt, inque illis similes omnino spe-
cies et generationes fiunt, ac in mundo externo;
si medicus ipsa elementa perdiscit, facile omnes
morbos inveniet, quibus homines afficiuntur,
simili enim ratione morbi in Lomine ex elemen-
tis producuntur. In libro quatuor elementorum
hominem descriptum reperiet; matura textum
facit, huic medicus glossam addit. Porro medi-
~ cus etiam pervolvat librum Physicum, Alchy-
miae et Experientise. Ex libro physico nowit
quam , variae corporum  species in uno physico
corpore existant, nam is demum verus medicus
est, qui species in physico corpore ita dijudi-
care et nominare potest, ut dicat, hoc in homine
Sapphyrus est, illud Mercurius, istud Cypressus.
Ex praxi constituitur theoria, nam non sufficit,
hominem foris conspici, dein dissecari, tandem
coqui atque iterum pervideri, nam idem morunt

rustici, sed medicus sit philosophus, mundum
majorem cognoscat, ut intelligere possit mundum
minorem. Ubi philosophus desimt, ibi incipit
medicus.

Experientiam summopere utilem esse medico
monet, quia longus est morborum numerus,
quare ad senium usque perdurare debet, cum
medicus non fit addiscendo logomachiam Avi-
cennae vel Galeni. » Medicina, inquit, nihil
» aliud est, quam magna certaque experientia ,
» quacum scientia jungenda est, quae tamen a
» DEO innata est (26).”

Certe jam hic nonnulla pulchre dicta offen-
dimus, sed semper obscuro velo obtecta, et
mysticismo involuta.  Nam prius quam medicus
aegros curare auderet, requireretur, ut hos libres
perlectos haberet, et quis est, qui intelligit, quo-
modo id perfici queat, et quid inde proficisceretur.

Praeterea alia suae doctrinae fundamenta tra-
didit, quae sub titulo nempe columnarum medi-
cinae depinxit. » Primum, inquit, fundamentum
» positum est in philosophia.”” Veteres philoso-
phos spernit, ex quorum philosophia medici
nati erant spumosi et fungosi, qui nil nisi fun-
gos et spumam tractant. Fusius hic demonstrare
conatur, hominem non cognosci posse nisi ex

(26) Labyrinthus med. T. I. p. 267277,

mundo externo (27), quam sententiam ubique
probare tentat. Secundum eum, nihil quidquam
vel in coelo, vel in terra existit, quod in ho-
mine non vigeat, quare ex ipso homine istarum
rerum nec fundamentum, nec scientia ulla edu-
citur (28). Si medicus hominem, et ejus mor-
bos recte perspicere velit, rerum universarum
morbos, quos natura in mundo magno patitur,
perspectos habeat (29). Hanc viam philesophia
monstrat, extra quam omnis disquisitio falsa
habenda est. ‘A natura ipsa’ omnis medicina
promanat, et ex ea nascitur medicus, nam ho-
mo est imago mundi externi. - Ab externis ho-
minem medicus discat, quid illi incommodet,
ibi enim inveniet ejus cor, omnem cordis lae-
titiam ac dolorem, cerebrum et quaecunque ce-
‘rebrum afficiunt. Hinc non dicendum esse do-
cet, Choleram, Melancholiam, quia haec omnia
in natura non inveniuntur, » nam quis, inguit,
‘»in natura Choleram, vel in philosophia Me-
» lancholiam reperit (30).” Sic etiam ulcera
vocat erosa minerarum emunctoria (31).

Ex natura gignitur medicus, et ex ea pmdit'

(27) Phil. T. I. p. 188—194
(28) Param. Lib. IF. T. 1. p. 103.
(29) Param. Lib. I. T. I. p. 37.
(30) Philes. T. I. p. 190.

(31) Chir. magn, T. III. p. 124.

morbus, quare illi, qui aliam sequuntur viam
ad hominem cognoscendum, non per januam in-
grediuntur, sed per tectum in domum descen-
dunt; sic omnes Academiae Germaniae et Ita-
liae per tectum descenderant (32), nam ge-
nuinum ostinm erat lumen naturae, non Avi-
cenna, Galenus, Rhases, Mesue (33). » Artes,
» ait, faciunt medicum, neque Academiae, ne-
» que tiara, neque annuli (34).” Ex macrocos-
mo homo cognoscitur, nam omnia, quae in mun-
do 'externo sunt, etiam in homine inveniuntur;
quia homo filius mundi est, in ipso wviget na-
tura omnium fructuum, terrae, omnium me-
tallorum; nihil in terra, cujus naturam et vir-
tutem in se non exhibeat, nam adeo subtilis fuit
limbus, ex quo »peus hominem creavit (35).
» Quare enim, inquit, homo edit? quia e terra
pest. Cur bibere appetit? quia ex aqua est,
» Cur respirat? quia ex aére est. Cur calescit?
» quia ex igne est (36).”” Ut nunc insuper lu-
cide monstret, omnia in homine macrocosmo es-
se similia, dicit: » pulsus continetur in firma-
» mento, physiognomia in astris, chiromantia

(32) Philos. T. I. p. 232,

(33) Labyr. in praef. T. I. p. 266.

(34) De morb. Tart. T. I. p. 310.

(35) De orig. morb. invis. T. p. 129, 130.
(36) Astron. T. I. p. 201.

» in mineralibus, spiritus in Euro et Zephyro,
y febres in terrae motibus. Has res si medicus
»a verbo ad verbumr ita callet, wvidet, ac in-
» ternoscit etiam extra hominem ommes morbos.
» Quodsi ergo homo cum omnibus suis affecti-
» bus, ita in te efligiatus et expressas jacet,
» tum ad interiorem hominem penetra, medicum
nage,.uriuam speculare, pulsum tange, et per-
» sonam judica (37). Oportet eum omnium:
» hominum medicum esse, et quomodo id sciet
»ex uno, decem, centenis, nam in uno unus
» morbus est; ideo mundus suppeditare debet,
» is enim homo, qui ita ex mundo majori cog-
» noscitur, omnes in se habet morbos, tam de-
» fanctorum, quam adhuc nascendorum.  Qui
» ex ipso homine discit, nil nisi experimentator
» erit, quod numquam consilium per fuit, nam
» tine melius esset, si nullus medicus creatus
» fuisset (38).” Ob eandem causam nomina
morboram mutanda esse credebat, nam non
aequum  habebat dicere, hic est cholericus,
sed dicendum est, ille est arsenicosus, hic alu-
minosus, iste est morbus Antherae, aegritude
Pulegii, morbus Melissae. Sic etiam non di-
cendum est, hoc est vitium sanguinis, hepatis,

(37) Phil. T. I. p. 191.
(38) Astron. T. I. p. 195.

stomachi, cum mnemini lynceos oculos dederit
pEUS, quibus scire possit, num sanguis vel he-
par in causa sit; quare potius dicendum est,
hic est morbus Terebinthinus, Helleborinus, Her-
modactyli, Colocynthidis, Colica Sibithina, Ilia-
ca Moschala, nam diversae habentur ‘morhorum
species, pro diverso arcano, quo curantur (39).
Alio loco aegros denominat secundum morbos,
quibus laborant, et dicit: hic est homo cancri,
homo lupi, homo pestis, homo febris, proflu-
vii, menstrui, vermium (40). Porro industria
medici consistit in eo, ut sciat, quae res invi-
sibiles vel juvent, vel laedant, quid. visibile,
quid invisibile, quid dulce, quid amarum faciat,
quid olfaciat, quid mors sit, quid pEUs, quid
Daemon, quid venenum, quid ei adversum, quid
discriminis mulierem inter et virginem, Medicus
igitur, naturae lumine ductus et spiritu sancto
accensus, debet scire omnium rerum causas, quid
illud sit, quod in plumbo liquescit, quid sit du-
rities in ligno, quid colores in rubino, quid in
atramento nigrum faciat, haec enim qui sciat,
philosophus est, et DEus nobis philosophiam
proposuit, ut ex ea docti fieremus (41).

Nunc videamus, quid de Astronomia, altera

(39) L. & p. 190, 191, 227.,
(40) Labyr. T. I. p. 284.
(41} Astron. T. I. p. 195.

medicinae columna, dixerit. Qui verus medicus
esse cupiat, versatus sit in Astronomia necesse
est, nam in homine etiam insunt duo poli, li-
nea lactea, zodiacus. Omnia patitur homo, quae
terra et coelum patiuntur, attrahit ea, quae in
ipsis  sunt, nam homo 1n se continet astra. Sic
cor Sol est, pulmo Mercurius, hepar Jupiter,
lien Saturnus, cerebrum Luna, bilis Mars, re-
nes Venus, quae cognoscenda sunt, cum homo
filius coeli sit, et e patre cognoscatur filius (42).
Quapropter non dicendum est, hoc est frigi-
dum, calidum, vel siccum, sed hic Saturnus,
illic Mars, istuc Venus, ibi polus. Sic etiam ef-
fectus medicamentorum non derivandos esse cre-
dit ab eorum viribus, sed ab astris, quare Me-
lissa non est vocanda matricalis, Majorana ca-
pitalis, nam id in Venere et Luna positum est.
Coelum medicinam regit, eam possidet, et in
eo quaerendum est, si idem medicamentum di-
versos in hominibus effectus exserat (43), nam
in corpore humano stellae et planetae eosdem
motus perficiunt, ac in ‘coelo (4%), et hanc ab
causam necessarium est, ut medicus adscenden-
tium et conjunctionum, planetarumque exaltati-

(42) Param. T. I. p. 19, 20.
(43) Paragr. T. I. p. 196=207.
{44) Param. T. I. p. 19.

onem , omnemque adeo constellationem cognitam
habeat, eamque probe sciat et intelligat (45).
Jam verbo monuimus enm Alchymiae fuisse
cultorem; hanc artem etiam inter columnas
medicinae collocat. Ejus ope arcana sua, quae
praesertim in deliciis habebat, praeparabat. Opi-
nabatur, hanc artem medico utilissimam esse,
nam scire debet, quid sit calcimare, sublimare,
ut intelligat , quomodo arcana praeparentur (46).
Alchymiae ope venena e substantiis separantur,
et sic omnia utilia redduntur; aurum emim ad
nihil utile, nisi prius igni committatur, sic eti-
am medicina, ipse medicus ex igne nascitur (47).
Haecce ars e medicina tollit, quod medicinae
non est, inutile ab utili separat, et n ultimam
suam materiem reducit. » Omnes, inquit, res
» creatae sunt ad nostrum usum, sed minime
» sunt perfectae, quare igne sunt emendandae,
»et ob id ars proba est (48).” Sine Alchymia
putat medicinam nilul aliud esse, nisi crassam
et rudem praeparationem medicamentorum, qua-
re medicus suis aegris vera arcana propinet, et
non meras farturas et cocturas (49). Hic rur-

(45) Astron. T. I. p. 201,

(46) Alchym. T. I. p. 209.

(47) Param. T. I. p. 32.

(48) Labyr. T. I. p. 213, 274,

(42) Alchym. T. I. p. 212, et Labyr. p. 275.

sus hominem macrocosmo similem fingit, nam
docet, totlum mundum naturae apothecam esse,
et hominem in se similem apothecam continere,
in qua omnia invenuntur non minus quam
in mundi officina, E DIbro magnae apothecae
medicus debet discere et se ad internum conge-
nitum medicum accommodare, nam homo a na-
tura destructorem sanitatis accepit, sed simul
etiam conservatorem, v. ¢. » destructor, inquit,
»in microcosmo realgar sumit, et veneno mi-
» crocosmum jugulare tentat, conservator autem
» flores Antimonii propinat, et eum vincit.”” Sic
saepius hydropes ac phthises sanari, opera natu-
ralis et congenitae medicinae, affirmat. Ergo cre-
dit, medici esse, destructorem debellare et supe-
rare, vestigia illa legere, quae digressus conser-
vator inchoavit (50).

In homine Alchymia interna existit, quae ali-
menta ad ultimam substantiam reducit, ut ea,
nempe coquendo et digerendo, sanguis et caro
fiant.  Alchymista hicce in ventriculo habitat,
veluti in instrumento suo, statim assilit cum ci-
bus in ventriculum delabitur, ut separationem in-
stituat, ne corpus veneno laedatur (51). Alo
loco dicit, calorem hominis e ventriculo oriri,

{ﬁ:]:'] Labyr. p. 277279,
(31) Param. T'. I. p. 14

et sic corpus calefacere, qui calor esterno igni
non dissimilis est, cum in ventriculo potenter
coquit et digerit (52).

Omne corpus constare ex tribus substantis,
ex Sale, Sulphure et Mercurio, contendit; sed de
his dein plura videbimus,

Anatomiam neque physiologiam recte coluisse
videtur, hisce enim scientils ejus ingenium non
erat aptum, nam huc requiruntur summus veri-
tatis amor, judicium ab omnibus praejudicatis
opinionibus liberum, constantia et patientia. At-
tarmen loquitur quidem de Anatomia, eamque du-
plicem esse docet, localem et malerialem; illa
spectat sedem ossium, carnis, venarum et alia-
rum partium, haec exponit, quid sit sanguis,
atque quomodo sulphur, mercurius et sal adsint.
Latiori sensu hac voce usus est, nam aflirmare
non dubitat, Anatomiam rerum quas assumi-
mus, non differre ab ea nostri corporis, » ho-

» mo, inquit, foris suam Anatomiam habet,

» quam medico comperlam esse oportet, quia
» per eam ad cognitionem trium substantiarum
» penetrare potest (53).”” Etiam distinguit Ana-
tomiam foeminarom ab ea virorum, » id per-
» suasum habe, mulieris cerebrum muliebre esse,
»non virile, et foeminam alii radici incumbere,

(52) L. L p. 50.
(33) Param. T. L. p. 41, 42, 46,

» nempe matrici, propler quam genila est, et simul
» naturam et conditionem ex ea habere (54).”

Interdum uterum vocat vas, quod concipit,
condit, atque tuetur infantem, et propter quod
solum foemina existit (55). Hic rursus ut con-
ceptionem explicet, sese ad astra confert, nam
ut foemina concipiat, (ut ejus verbis utar) opor-
tet virum mulieris astrum, firmamentum et coe-
lum esse, nam ex influentia ac impressione foemina
constellatur a viro; quae qui noverit, verae medi-
cinae viae insistit (56). Multa insuper huc per-
tinentia in libro de Generalione inveniuntur, sed
vix memoratu sunt digna, etenim ex iis etiam
apparet eum ingenii fuisse subtilis, sed simil
superstitiosi. » Sperma, inquit, non semen est,
» semen enim mnon materiale, sed speculativum
»est, quod In Imaginatione positum est. In
»viro et foemina a speculatione liquor vitae
» accenditur, semenque fit alterius hominis,
» quod per omne corpus distributum existit (57).”

(54%) L. L p. 89.

(55) L. L p. 98, 99. '

(36) L. L. p. 101. :

(37) De gener. hom. T. I. p. 153, 15%. Et in Lib. de Tart.
p. 453, ubi dicit: » Sperma in toto corpore est , nul-
» lum membrum est, guod non habeat humorem sper-
» maticum :  Quod ipsi dicunt, sperma generari in tes-
» ticulis, mentitum est, nam dispersum est per totum
» corpus, et primo vadit ad separationem suam , et dein

»ad testiculos, wubi concoquitur, et fit cristallinum
» sperma. "’

Ubique in hoc tractatu videtur ea opinione abrep-
tus, omnem corporis partem suum liquorem vi-
tae afferre ad foetum formandum; et monstra
nasci ex vitio hujus liquoris, vel ex petulantia
uteri, vel ex phantasia foeminae depravata, vel
ex desiderio cujusdam alimenti, »nam, inquit,
»si foemina gravida ingenti cum aviditale can-
» crum edit, appetitus ille non est e ventriculo,
» sed e matrice, et cum foemina huic desiderio
»non satisfaciat, matrix irascitur, foetuique no-
» xam affert (58).”

Num PARAcCELsUs inter medicos Dynamicos
referendus sit, dubitarem, quamvis tamen non
negari potest, enum de principio vilae cogitasse,
quod saltem, ut mihi videtur, ex nonnullis lo-
cis constat, In lbro de vita longa, eum sic lo-
quentem audimus: » cum vitam brevem ad lon-
» gam conferre debeamus, scitu necessarium est,
»quid vita et ubinam sit, quo minui vel augeri
»queat; vita suam originem sumil ex quadam
»re, cul nulla tamen inest, ut ex semine, ra-
» dice, similibusque, simili modo ac ignea scin-
»tilla ex silice per vim entis. Jam in consi-
»derationem venit, utrum ea produci queat,
» emendari, fortificari, cum sit incorporea, res-

» que volatilis, igni perquam similis (59).”” Alio

(58) L. I p. 164.
(39) De vita longa. T. II. p. 48.

loco vitam comparat cum mammia quadam bal-
samita, quae corpus a mortalibus vermibus et
eschara conservat, quia in corpore continetur
liquor vitae, ex quo corpus vivit. » Homo, in-
»quit, in se continet sanitatem, aquam vitae,
» lapidem philosophorum, arcanum, balsamum,
» aurum potabile, et sic sibi ipsi medicus est (60).”
Hinc etiam se jactatur elixirium ex auro possi-
dere, cujus ope homo vitam suam ad senectu-
tem protrahere valet, quia awrum corpus ser—
vat et ab omni aegritudine immune praestat (61).
Tamen ipsi hoc elixirium non multum profuit,
nam in ipso vitae flore jam extinctus est.

Non plura hic adjungam universalia doctrinae
Paracelsianae capita, nam hisce jam certiores
fimus, eun minime systema condidisse, sed potius
quaedam fragmenta medicinalia tradidisse, in qui-
bus phantasia rudis, inculta cernitur. Ex ma-
crocosmo sapere voluit, ex quo solo microcos-
mum cognosci posse opinatus est. Ex Alchymia
maximam partem suae doctrinae hausit. Medi-
cinam et Theologiam inseparabiles esse puta]iat,
quae nﬁmquam divortium facerent (62).
~ Sed videamus, quaenam ejus fuerit Pathologia.

(60) Param. T. I. p. 5C.
(61) De vita longa. T. II. p. G3.
(62) Param. T. I. p. 3.

§ 3. De Pathologia Paracelsi.

Ad PARACELST usque tempora, propler sys-
tematis ¢ALENT in medicina dominium, patho-
logia humorum plurimos habuerat cultores, Theo-
ria ista humoristarum huicce viro minime placere
potuerat, quare etiam eorum doctrinam rejecit,
et in ejus fautores graviter invehit, vocatque
captatores pediculorum, asinos, eosque similibus
nominibus adornat. Eorum medendi methodum
spernens, ita loguitur: »nihil nisi stercora quae-
» runt, tractantque, unde corum doctrina ad clys-
» mata, purgationes, similiaque directa est (63);
»ex illorum cura sequitur mortificatio aegrorum
» et desolatio, seu eversio sanitatis, nullo enim
» modo, vel jure corpus suo genuino elemento
» spoliari debet (64). In semina morborum non
»agunt, sed hominum sanitatem pessumdant.
» Quis ergo medicus i humoribus morbos quae-
» rere, et eorum originem ex iis explicare po-
» test, cum tamen illi ex morbis producantur
» ac gignantur, non morbi ex illis fiant. Quod
» morbus expellit et venenavit, pro morbo ag-
» noverunt (65). Humoristae de solis suis hu-
» moribus occinunt, qui minime praesio sunt,

(63) Param. T. I. p. 199
(6%) Labyr. T. I. p. 286.
(63) Paragr. T. I. p. 242.

» Turpiter illi errant, qui hominem adeo im-
» perite  dividere volunt in quatuor humores,
» eumque ex his solis consistere, nam medici
» scientia tam late extenditur, quam universus
» mundus patet.” Quare secundum planetas mor-
borum cognitionem faciliorem esse quam secun-
dum humores asserit (66).

Cum humoribus etiam rejecit femperamenta et
proprielales elementares, quia febris, etiamsi ca-
lida vocatur, tamen non frigidis curatur, nec
ullus morbus calidus umquam per frigida sana-
tus fuit, nec frigidus per calida (67). Humo-
tes neque elementa, neque causas morborum es-
se contendit, sed duplex ponit semen morbo-
rum, Iliastrum et Cagastrum. Semen omne, quod
a principio conditum est, vocatur Ihastrum, quod
a corruptione nascitur, est Cagastrum. Morbi
ex illo oriundi, sunt hydrops, aurigo, podagra;
ex hoc pleuritis, pestis, febris (68). Alio loco 1
morborum semina alia ratione explicat, ex na-
turae nempe universae phaenomenis, sic hydro-
pem non nasci ab humoribus, neque ab hepate
refrigerato statuit, sed hydropem esse semen me-
teoricum , quod in pluviam abit (69).

(66) De morb. Tart. T. I. p. 315. Et Lib. de Magnete.
T. IT. p. 175.

(67) Fragm. med- T. I. p. 168.

(68) Labyr. T. I. p. 184.

(69) L. i. p. 281,

Alias proponit morborum causas occasionales,
et quidem quinque, quas KEnha vocat, ex quo-
rum unoquoque omnis morbus nasci potest,
quare quinque sunt genera hydropis, morbi re-
gii, febris, cancri, cet. Primum horum est Ens
Aslrorum , quorsum aér pertinet, qui odore,
halitu, ~vel vapore stellarum corrumpi potest,
quia astra sic faciunt ut aér acescat, amarescat,
mercurio vel arsenico inficiatur, vel sale et sulphu-
re. Medicus in curatione ad haec attendat opor-
tet, nam frustra tentabit sanare morbos astrales,
~quam diu stella morbosa dominetur (70). Al-
tera causa occasionalis est Ens Fenenm:, quorsum
pertinent omnia ingesta, quae morbos inferre
possunt, si Alchymista internus infirmus sit, ita
ut venenum non recte separare valeat, et inde
corruptio fiat (71). Tertia causa est Ens Na-
turale, quorsum totus corporis habitus pertinet ;
per hocce etiam crisis perficitur, Nunc sequitur
Ens Spirituale; morbos nasci posse statuit, vel
ex propria imaginatione, vel alterius hominis,
quia spiritus miro et insolito amore vel odio
sese mutuo possunt persequi. Spiritus autem
duplici ratione morbos corporibus infligunt, vel
se 1psi mutuo laedunt citra voluntatem ac con-

(70) Param. T. I. p. 1—12.
(71) L. & p. 13=17,

sensum hominum, vel per cogitationes, sensus
ac voluntatéem cupiunt atque quaerunt alterius
corpori noxam et damnum inferre. Sic etiam
superstitiosus ille credit, aliquem furi, a quo suis
orbatus est divitiis, inferre posse quid velit, si
id modo in fictam figuram infligat, » nam, in-
» quit, tunc spiritus tuus furis spiritum in figu-
»Tam eam coegit.”” Si duo spiritus inimicitias
vel iras inter se alunt, alterque alterum laedit,
tinc laesio spiritus est, et corpus jam aegrolat
non materialiter, sed ex Enfe Spirituali (72).

Ultima causa occasionalis est Ens Dei, quate-

nus DEUs morborum auctor deprehenditur, nam
omnes morbos provocare potest, sed simul ta-
men Sanitatem et rvemedia largitur. Attamen
medicius non recle scire potest, num aeger ex
potestate Divina decumbat, nec ne, nam DEUS
hoc occultat, quare nonnulli morbi nulla opera
sanantur, si medicus credat, eos ex alio Enfe
esse matos (73). !
Cognitioneth horum Enfum summopere uti-
lem esse, et requiri, ut quis verus medicus dici
possit, eéxclamat. »Nam, qui in iis rudes sunt,
» phantastae sunt habendi, qui ex phantasia sua
»nagantur, quibis neino fidere ‘potest (74).”

(72) L. L. p. 18—21.
(73) L. L p. 27129,
{74) L. L p. 30.




35

De diagnosi morborum nonnulla in ejus scrip-
tis inveniuntur, sic in lib. de peste, dicit, pes-
tem cum ingenti ardore et inflammatione corri-
pere, post aures glandulas tumefacere, vel bubo-
nes sub alis nasci, anhelitum, vel somnum pro-
fundum. In eodem libro agit de doctrina pul-
suum , ubi pulsum vocat mensuram temperaturae
corporis, pro conditione locorum a planetis occu-
patorum. Hos rursus cum astris confert, » sic, in-
»quit, duo pulsus in pedibus conspicui, Saturni
» sunt et Jovis, duo in collo sunt Lunae et Mercu—
»rii, pulsus in sinistro latere sub corde Solis est.”
Pulsum celeriorem indicasse credidit affectiones
organorum principalium uti cordis, cerebri, he-
patis, renum , splenis, pulmonum (75). Ad pul-
sum eum inprimis attendisse etiam ex alio loco
patet, in quo multas differentias pulsuum enume-
rat; sic pulsus tartari darns est, pulsus sanita-
tis medius, cet., et simul notat pulsum non in
uno, sed in pluribus corporis locis tangendum
esse. Sic quoque describit pulsum, qui ad
mortem tendit, in temporibus fortem, in collo
debilem , in lateribus debiliovem, in pedibus de-
bilissimum (76). |

Signa etiam petiit ex urina, et subtilis videtur

(75) De Peste. T. I. p. 370, 375.
(76) De pulsibus.. T. I. p. 791, 792,

3*

in dignoscendis diversis urinae speciebus, » in
» urina primum colores notandi sunt, sed ante
» omnia urina sana, tum virorum, tum foemina-
»rum, senum ac juvenum cognoscenda est, et
» postea aegrorum (77).” Detestatur tamen medi~
tos, qui nil nisi lotium inspiciunt, et monet, eos
solum radendi nummi cansa medicinam exerce-
re (78).

Vidimus ergo, PARACELSUM fictitiam veterum
rejecisse humorum pathologiam. Certe laudan-
dus est ob contemtum doctrinae humoralistarum,
quae falsam in pathologiam induxerat theoriam,
ita ut crederent, humores primarias esse causas
morborum, et remedia in eos agere. Tamen
nostro etiam tempore medici sunt, a theoria illa
non plane alieni, sed hic non est locus inquiren-
di, num humores primarie affecti esse possint,
nec ne, quare potius hoc viris ingenio clarion
praeditis relinquo. ]

Attamen PARACELSUS certe majorem laudem
mereretur, misi aliam doctrinam in ejus locum
substituisset, dertmomarum nempe, quae mnon
minus quam prior illa verae obfuit medendi
scientiae, nec minores peperit errores practicos,
‘cujusque nociva ' potestas ne hisce quidem ' tem-
poribus penitus deleta aut fracta videtur.

(?7) De Indic. urin. T. I. p. 793_-
(78) Paragr. T. I. p. 48,

= OTE

Corpus nostrum secundum PARACELSUM, uli
jam . monuimus ,  constat ex Sulphure, Mercurio
et Sale. Quod ardet sulphur est, quod effumat
mereurius; cinis, qui relinquitur, sal est. In his-
ce sanitas posita est, et ex his ommes morhi
fiunt (79), non ex quatuor elementis, nam mor-
bus quidem est vel calidus, vel frigidus, quae
tamen mihil sunt praeter signa, minime morbi,
quare in curatione non ad signa, sed ad causas
attendendum est.  » In colica, inquit, adsunt
» tormina, ardor, paralysis, sitis, vomitus, ni-
» hil tamen faciendum nisi constipationem tolle-
»re; sic etiam in calculo lapis tollendus est,
» quare culter m hoc morbo arcanum est. Qui
»enim frigida calidis, et humida siccis opponit,
» naturam morbi non intelligit (80).”” Hae tres
substantiae igitur si in bona proportione adsunt,
sanitas adest, si contra dissolvuntur, mors se-
quitur (81). Ex unaquaque harum diversi mor-
bi nasci possunt, pro ratione qua afficiuntur.
Sic mercurius calore incenditur:, ardet, adscen-
dit, et per sublimationem infert maniam, phre-
nesin ; si praecipitetur, provocat podagram, chi-
ragram; si destilletur, mortem subitaneam, aut
paralysin, porro etiam frigus, ardorem, rigo-

(79) Param. T. I. p. 3%, 35.
(80) L. I p. 39.
(81) L. L p. 5.

rein, horrorem, Mercurius adeo subtilis est, ut
et carnes et ossa' penelret, atque extra poros
pervadat, unde dein tunc pustulae, morbus gal-
licus, lepra nascuntur (82). Ex eo etiam ori-
untur isti merbi, qui arterias, ligamenta, arti-
culos, nervos occupant (83). » Acrimonia suae
»volatilitatis, si se depurat, et nimis in spiri-
»tum abit, gignit maniam, amentiam, Synco-
»pen, vesaniam, melancholiam. = Nascuntur ex.
» spiritu . mercurii,  qui adscendens, exitumque
» quaerens;; cerebrum  laedit, vel si nucham af-
» ficiat, ciet paralysin' (84).” Ex sale quilibet
morbus laxus generatur, ut sunt fluxus ventris,
dysenteria, diarrhoea, lienteria (85). Si sal.una
cum sudore e corpove ejiciatur, tunc nascuntur
serpigines, impetigines, pruritus (86).  Ex.eo
etiam nascuntur 'colica, calculus, congelationes
in ‘venis, chiragra, schiatica, quorum causa est
spiritus salis, quocum corpus salis concurrit, et
in 1illis locis coagulatur, Porro etiam producit
erysipelas, carcinoma, fistulam, et si sal inten-
sissimum’ fiat,” movet inflaimmationes (87). Sal
corpori mnecessarium esse putat, ut hominem a

. -
Poee g iy siilgsl

(82) L. L p. 56, 57.

(83) Lib. de 3. prim. Essent. T. L p. 355
(84) Fragm. med. T. I. p. 168. -
(85) Lib. de prim. Essent. L. I

(86) Param. T. I. p. 58.

(87) Fragm. med. T. I. p. 169,

putrefactione servet, mam ubi deficit sal, ibi
putrescit pars. »Sal enim corpus mortuum a
» vermibus servat, multo magis id faciet in vi-
»vo; quare sal omni cibo miscendum est, ut
»digestio in ventriculo rite paragatur (88).” Ex
sulphure nascuntur febres, apostemata, icterus.
Si sal a sulphure secedat et separetur, tunc sul-
phur putrescit, et sic in praecordiis facit pleu-
ritidem , in ventriculo et hepate febres, in ca-
pite hemicraniam , dolores oculorum, dentium,
" aurium gravedinem, cephalacam, similiaque (89).
Febrem tamen etiam alia ratione explicat, - et
eam yvocat morbum nitri sulphuris incensi, unde
corpus quatit, horrorem facit, et sua interyalla
habet (90).

Praeter morhos ex tribus substantiis proflyen-
tes, alind genus morborum 'PARACELSUS pro-
lixe tractat, eos mempe, qui e tartaro oriumtur.
Tartarus ille, uti sese explicat, ubique in cor-
pore ex ingestis formatur, nam, uti vinum tap-
tarum continet vasi adhaerentem, sic ‘quogue
lac, succi herbarum, leguminum. In ore jam
ille tartarus separatur et demtibus agglutinatur,
ubi tunc ciet putrefactionem gingivae, exesiones
dentium, dolores et cruciatus, propter ejus acri-

(88) De Natura rerum. T. II. p, 188, 189,
(83) Fragm. med. T, I. p. 168,
(20) Param. p. 43,

moniam , cumgque paroxysmo calculi in vasis

‘conferri - debet (91). In  ventriculo ex hacce
materie ardor gulae, angustia, ' diaphragmatis
compressio, torturaeque aliae nascuntur; si ibi
adscendat, ebulliat, elevetur, tum ejus acrimo-
‘nia augetur, unde dein magnitudo et multitudo
dolorum. Hicce ‘aestus in ventriculo inducitur
aut a cibo, ant a potu, aut a sale, una tamen
tartari natura, quamvis ‘multae dantur species.
Haec ‘mala, uti ‘monet,  ut evitentur, requiritur
~ventriculus validus (92). + .In  intestinis “eodem
‘modo tartarus separatur, cum ex ventriculo omne
stercus huc pervenit, et ibi moram facit, unde
facile tum tartarus agglutinatur, ac hac ratione
provocat colicam, tormina, oppilationes, proflu-
via; quae colicae differunt pro varia’ tarlari’}pe-
cie, nam ‘in intestinis multae species insunt, uti
calz ;' duelech, ' mercurialis, aluminosus (93). Si
“in " hepate " separatur, inde: h}idmps;,::-ﬁbrié;-:'in
“yiis urinariis, quae, uti putat, ex hepate ad re-
nes, et ex his ad vesicam tendunt; tartarus mul-
to acrior generatur, unde in lumbis multae phleg-
mones, apostemata, exulcerationes ' gignuntur.

- s ¥

(91) De orig. mork. ex Tart. T. I p. 68, 69,

(92) L. p. 70.

{93) L. L. p. 71. et pag. 83. dicit: » vos autem scitote in
npndagm multos’ paroxysmos calculares comcurrere; sic
» in podagra multi pam:urnm calculares ms:lmnt, tu'. nal-
» culi natura surgentes.’’ ' )

In vesica ipsa, si spiritus salis mimis velociter
tartarum ex urina separat, tunc tartarus foliaceus;
“arenosus formatur; contra si id non fit, tartarus
siccus adhaerescit, et sic producuntur calculi va-
riae formae (94). In pulmombus a tartaro re-
tento, asthma, tussis, anhelitus, phthisis et fe-
bris hectica proveniunt; in cerebro phrenitis,
mania, vesania; in capsula cordis, tremor cor-
dis; in vesicula fellis, morbus arquatus, Tarta-
rus etiam - continetur et formatur in sanguine,
medulla, et interdum spiritus salis in tartaro
adeo mordax est ac acatus, ut venas disrumpat
et exedat (95). Ex salsa mordicatione in vesica
mictio sanguinis nascitur, et interdum ea natura
tartari est, ut urinam cohibeat, vel sistat'(96).
- Hos morbos imprimis medicorum attentionem
mereri putat, cum pleruamque a medicis insana-
biles habentur. Praesertim felix fuisse videtar
in - curatione horum morborum, unde repeten-
“dum est, quare tam fuse de hisce egerit.
-+ Diagnosin horum morborum non facilem ha-
bet, nam ut medicus recte hos morbos dig-
noscere posset, deberet varias species tartari
cognitas habere, ad quod peregrinationes mul-
tum conferrent, ut sic ex genuino libro eruditio-

(94) L. L p. 73.
(95) L. L. p. T2=79.
(96) Morb. Tart. T. I. p. 315.

nem | suam  hauriat. . » Quodque enim, inquit,
» genus suum requirit remedium, quare si me-
»dicus tartarum examinare nequeat, numquam
» aegro aptum, regimen praescribere poterit (97),”
Purgationes veterum rejicit, dum tartarum non
educunt, et quia calculi per reductionem expel-
lendi sunt, dum scindi pequeunt, nisi in solis
pudendis, »ars posita est in. prﬁparﬂionw illa-
»rum rerum, quae reducunt, et non transmu-
»tant, nec praecipitant (98);" et ibi: monet
‘optimum. remedmm ad calculorum adhaesionem
‘praecavendam esse in butyro et oleo ahwe,
~ Praeter tartarum jam memoratum, homini, ad~
huc alium. tartarum insitum ac. congenitum ad-
scribit, qui per se in homine nascitur, aeque ac
in mundo majori, Fnemi_nag alium insuper sus-
cipiunt a viris, si nempe vis attractiva uteri prae—
yalet, retinetur tartarus, et hac ratione opinatur
morhum fartareum fieri posse haereditarium, si
in foemina aut viro, tartarus in prima sua ma-
terie. existit, vel foetus eum in uta;p.m_ali-
mentis ingerit (99).
- PARACELSUS spernit veteres, quod. hasgﬁ mor—
bos non cognoverant, nisi in renibus et vesi-
ca (100), attamen secundum SPRENGELIUM bi-

(97) L. L. p. 292—=297.

(98) De orig. morb. ex Tart. p. Th.
(99) Morbi Tart. p. 300—303.
(100} L. I p. 313, '

lis atra, a Geleno descripta, cum hac malerie
convenit (101).

Ut medicus nunc rectam acquirat cognitionem
naturae tartari, oportet eum attendere ad regio-
nem, alimenta, et Alchymiae ope examinare uri-
nam. Monet, nullum esselocum, qui aegritudine
tartarea careat, sed observaverat tamen incolas
regionis Feltlimae, huicce morbo minus obnoxios
esse, quare affirmat, non salubriorem in omnibus
suis peregrinationibus regionem se vidisse (102).
Hosce morbos inprimis oppugnasse videtur alca-
\libus, aliis remediis admixtis (103).

Hic etiam quaedam monenda esse censeo, de
morbo Gallico, quem PARACELSUS accurate trac-
| tavat, et propter cujus rectam curationem- lau-
dari meretur. Hicce morbus versus finem seculi
xv. primum in FKuropa observabatur, et eo
tempore maxime malignae erat indolis,  Multae
extant scriptorum  sententiae de origine hujus
morbi, sed de his non disputabimus; potius bre-
viter tradere conabimur, quid PArAcELsus de
hoc morbo communicaverit. .

» Seculo xv., inquit, mata erant ulcera, quae
»medici per solita remedia sanare non poterant,

(101) K. spaenvcer, Fersuch ciner pragmatischen Geschichte
der Arzneykunde. III. Th. p. 476, Ed. 3.

(102) Morbi Tart. p. 321

(103) L. L. p. 320—=330, 462, 481,

» quia haerebant scriptis veterum (104).” *Hunc
morbum vocat Gallicum, cum haecce regio pri-
ma ‘illum suppeditaverat, sed praestare crede-
bat eum a materie luxum, et ab influxu Vene-
rem dicere , quia Venus mater est hujus morbi, et
eo ipso tempore Veneris influentia in sua exaltatione
erat; magna enim tunc in rebus venereis erat'
licentia et turpitudo, ita ut numquam tanta fue~
rit hominum in usu Veneris licentia (105). . Ex-
coitu’ leprosi Galli cum scorto impudenti, bubo-
nibus laborante, hunc -',murhﬁm--ﬂﬁgi-ﬂeﬁ suam
duxisse putat, quemadmodum ex equi et ‘asi-
nae coitu mulorum' genus existit (106). Propa-
gatur contagio, quod inprimis per sudorem trans-
fertur, vel in sanguine haeret, unde tanc lues
haereditaria nascitur, si nempe materies cum'
spermate fuerit mixta. Venenum hoc Gallicum
nihil " aliud ‘esse dicit, nisi spiritum substantiae
nostri corporis quadam proprietate‘occulta adver=
santem, qui in frigido corpore calidus; in. calido
frigidus - existit' (107), quod si ‘loco  cumuletur,
tunc tumores nascuntur; qui propter malignita-
tem et vehementiam' veneni Gallici in uleera tran-
seunt, quae miras difficultates in curatione me=

" (10%) Chir. magna. T. IIL p. 173,
© (105) L. L p. 119.
(106) L. L p. hb.
(107) L. L p. 182.

dico facessere solent. In hoc morbo etiam aela-
tem spectabat, quia in juyene morbus matura-
tionem et coctionem celeriorem habebat, quam
in sene (108). Varietatem morbi in eo quaeren-
dam esse putat, quod cum multis aliis morbis
complicetur, sub omni forma prodeat, ac omne
genus morborum in aliam essentiam mutet (109).

In diagnosi hujus morbi imprimis attendebat
ad locum, quo pustulaec inveniuntur, mon ad
urinam, et optimum signum petendum esse sta-
tuit ex halitu aegrotantis (110).

In cuoratione hujus morbi, eo tempore tam
maligni, Mercurium adhibuit, et convictus fu-
isse  videtur, 1 eo certum auxilium positum
esse adversus hunc morbum. Testatur enim
libro de balneis, Mercurium miro modo curare
luem veneream, sordida ulcera, serpigines; et
alio loco monet experientiam docuisse, in omni-
bus ulceribus cum morbis venereis complicatis,
Mercurium tanquam sacram anchoram esse, ac
patronum, et unicum arcanum, de quo Venus
gloriari possit (111), atque omnem curandi mor-
bi Gallici virtutem in unica et sola vi Mercu~
riali esse positam. Usum ligni Guajaci repro-

(108) L. I p. 185.
(109) L. L p. 120.
(110) L. & p. 200.
(111) L. L p. &4.

bavit, quia aegri, qui semel curam ligni subie-
rant, numquam ad pristinam sanitatem perve-
niebant, sed malum si reverteretur priori multo
pejus erat (112). »Totam, inquit, artem lig-
»neam fecistis, ligno medemini lignei - stipi-
»tes (113).” A retropellentibus se quoque ab-
stinuit; monet enim, quod qui suffocando cura-
tionem perficere vellet, numquam optatum sco-
pum attingeret, sed potius repulsa ad centrum
materie corruptionem vel mortem afferret; nec
non detestatur eos, qui gmurrhu&am per adstrin-
gentia' et evacuantia sanare conantur, »cum
»istis omnibus opus non sit, si spiritus peccans,
»ex leprosa dispositione natus, auferatur (114).
» Nam 'si cathartica dantur in lue, tume ut ge-
»nitalia curentur, ventriculus vel wviscera male
» afliciuntur ; quod operae pretium non est (115).”

PArAcELsus primus fuit, qui virtutes Mercu-
rii ad luem veneream curandam recte cognovit.
‘Ante eum quidem externe a nonnullis adhibi-
‘tus erat, sed ab aliis rursus erat rejectus (116),
“quare revera ei meliorem hujus remedii. nsum
-debemus, Multis praeparationibus hujus metalki

(112) L. L. p. 132

(113) L. L p. 130.

(114) L. L. p. 118, 198.

(115) L. L p. 188.

(116) K. sprexcer, 1. 1 p. 213.

usuis est, sed vera sunt arcana, nam praeparandi
methodum intelligere non polui,  Maximopere
Jaudat conjunctionem auri soluti et mercurii cor-
poralis haematini, » nam, inquit, hoc remedium
» purgat corpus a lue, ut nihil sordium rema-
»neat (117). Dein loquitur de mercurio corpo-
rali ex Luna, de mercurio Veneris, Jovis, Sa-
turni, Martis et Solis, In inveterato malo ute-
batur mercurio vitriolo extincto, quo remedio
narrat, pruriginosam luem sanatam esse (118).
Usus etiam est mercario praecipitato, nec non
sublimato in lotione, cujus praeparandi modum
hic afferam, ut melius Alchymista cognoscatur:
»Mercurium per se sine commixtione sublimati
» quantam  sufficit, sublimetur denuo aliquoties
»a sale fuso, dein cum vino sublimato destil-
» letur, donec omnem corrodentem vim amisisse
» videatur, denique Mercurius hoc modo praepa-
» ratus in aqua Chelidoniae vel Persionis elixetur,
» ac percoletur, solo spiritu suo in aquam transfu-
» S0, non tamen 1n sua substantia usurpetur (119).”
Denique etiam commendat mercurium laxum, ad
ulcera pedum manantia sananda (120). Monet
insuper, in arte chemica praeparationis mercurii

{117) Chir. magna. p. 136.
(118) L. I p. 144.
(119) L. L p. 153.
(120) L, & p. 155.

secreta adversus luem contineri, quae in cura-
tione hujus morbi bases seu arcana sunt, et quae
absque chemiae singulari peritia praeparan mini~
me possunt, !

Sed haecce sufficiant, nam hisce satis cnnstat,
eum luem veneream rite tractasse. Tamen omit-
tere non possum ejus sententiam . de febre hecti-
ca, » hectica, inquit, consumptio est totius cor-
» poris, ac substantiae carnosarum partium immi-
»nutio, cum calore et frigore alternante, quae
» sequitur luem Gallicam, si ab ea vires natura-
» les debilitatae sunt, nam tunc assimilans nutri-
» mentum chultas fere evanescit (121).”

§ I‘V De nonnullis remeda
qmm USUS est

" T
"
k

Praeter'supra_memnrata remedia , alia heroica
chemica in usu habuit, uti Aurum, Antimonium,
Sulphur, Arsenicum, . Terebinthinam , inprimis
tamen Opium, cujus praeparatum semper secum
ferebat (122). Sulphur sublimatum in . peste,
pleuritide, internisque inflammationibus propina-
bat (123). In epilepsia adhibebat Aurum po-

(121) LK. I p. 166.

(122) Le crerc, Histoire de la medicine, p. 813, Et op. PARAcC.
T. I. p. 460, ubi loguitur , de pillulis ex landano,
el pag. 475, id in plevritide commendat.

(123) Swxrrvs, Miscellanea medica. p. 650.

tabile, oleum auri, Mercurium reverberatum,
magisterium antimonii, vitriolum (124). In sca-
bie et squamis unicum arcanum -erat antimo-
nium (125). Stannum adversus vermes dabat,
cum sale communi et asphalto mixtum, et alio
modo praeparatum in ictero et hydrope (126).
Ex regno vegetabili multa quoque remedia para-
bat, et quibusdam magnas_ vires adscribebat, sic
foliis Hellebori majores virtutes inesse aflirmabat,
quam in omnium auctorum libris, ad longam
vitam servandam (127). Persicaria magnam vim
habet in sanandis ulceribus, si nempe herba per
~ aquam recentem tracta ulceri imponatur, et dein
loco humido defodiatur, ac putrescat; quam ope-
rationem illius plantae ipse non superstitiosam
aut magicam vocat. Eandem plantam sub aqua
frigida mersam adversus magnos dolores den-
tinm ex frigiditate provenientes adhibebat (128).
Magnam etiam vim tribuebat formis herbarum
itaut crediderit, has iis maxime partibus esse
profuturas, quarum formam referunt; psic si
»iormam habet pedum, -abit in pedes, si for-

(124) P.arac. op. De cura caduci. T. I. p. 575. Et de Hy-
dropisi T. I. p. 623, aurum diaphoreticum commen-
dat in hydrope.

(125) Chir. magna. T. III. p. 207,

(126) Lib. de praep. T. II. p. 82

(127) Herbarius. T. II. p. 165.

(128) De Persicaria. T. II. 168.

»mam habet manuum, stat in manibus, quae
yetiam ratio est capitis, dorsi, ventris, cordis,
» splenis, jecoris, Euphragia formam: et imagi-
» nem oculorum in se habet, unde fit, ut assumta
»in membrum suum se sistat et in ipsam for-
» mam ¢jus membri, ita ut Euphragia intéger
wac totns oculus fiat:(129).” -0 v o0 20
““Magno etiam numero elixiriorum ‘usus est,
et jactatur se multa elixiria longae vitae inve-
nisse. | Caeterum omnibus tebus quintam: essen-
tiam inesse -opinabatur, quam vocat materiem
¢x lomnibus quae matura. produxit, et ex umo=
quoque vitam in se habente extractam, ab ommi-
bus impuritatibus et mortalitate separatam (130).
Areana polissimum in deliciis  habebat, quod
AOA mirum, nam Elmm hodie' 1d  empirico=
rum  est: nQumqms, inquit, arcana  omniam
» absconditarum rerum  seire’ mplﬂ, “is' notitiam
pillarum alibi' non quaerat, misi apud DEDM,
» qui solus’ creator ‘¢t conscius omnium secreto~
»Tum est {131)" SRR L B O

Ex regno ‘animali (uoque 'sua arcana :pdsﬁﬁ;
sic mus sylvestris contra phthisin mysterium est;

] . s S0k e 0 o 1:;:'

(129) Labyr. T. I. p. 283, 284, Bgd o sl

(130) De prima Essentia T. II. p. 10. E¢ th ﬂd’m
p- 32, ubi communicat mmpnnhumm ﬂ o mﬂl
Prapr:efafrs W )

(131) Lib. Azoth p. 675. : a

carcinoma curatum vidit cancri ope, si nempe
cancri brachiis linteo obvolutis loco carcinoma-
toso applicentur, »similiter febres curantur ac
» hydropes, ubi aegroto ungues uniyersi pro-
» seindebantur, et dorso ejus cancer primo su-
»perligalus, postea in flumen reportatus est,
»noulla alia ad morbum cura impensa.” Tamen
ipse fatetur, fidem in sanandis his morbis mul-
tum conferre, quia ipse cHRIsTUS dixerat: cre-
de et sanus eris (132).

Eum in praecavendis et curandis morbis su-
perstitiosum fuisse, patet ex libro de Aﬂ:hsdam

Magiae, in quo magnum numerum s:gﬂlurum

depinxit et descripsit, quae tanquam remedia
prophylactica et curatoria nonnullorum morbo-
rum commendat. Ex Cabala etiam medendi ra-
tionem petiit, » medicus, inquit, secretioribus
» Magiae ac Cabalae operam dare debet (133).”

Monendum hic quoque esse puto, eum jam
in curatione morborum magnetem adhibuisse,
eni magnam vim tribuit in sistendis haemor—

thagiis et alus fluxibus, qui ex centro corporis

oriuntur, In applicatione imprimis ad locum at-
tendebat, unde morbus originem suam traxerat.
» S1 menstruum, vel profluvium instet, tunc po-

(132) Lib. principiorum. T. IL, p. 220
(133) Chir. magna. T. III. p. 193.

!‘-'l:*

L N

-

%t—ﬁm_.éw‘fﬂm :" i




52

»nendus est in centro, summum enim remedium
» fluxiones divertendi est Magnes; in diarrhoea
» centro imponatur, ubi diarrhoea incipit, ut sic
»alvi fluxus sistetur. Per magnetem hernia
» cohibetur, et exitus sanatur.” In --hjsterica
passione, quam suffocationem uteri vocat, mag-
netis ope uterum in centro suo teneri posse cre-
dit, nec non ejus vi epilepsiam sanari (134).

~ Quod tamen multa mala PARACELSUS insana-
bilia censuerit, optime conspicitur ex libro me-
morato sMETII, ‘qui illa omnia’enumerat. * Sed
ut unum alterumve exemplum afferam,  sic' PA-
RACELSUS apoplexiam vocat morbum lethalem,
elephantiasin per se morte graviorem; cancros
occultos, qui uterum, anum, mammarum inte-
tiora aflligunt, lethales fieri monet. Sed letha-
litatem adscribit tempori, horae, corporum’coe-
Jestium influxui, quare aegroti sunt, apud quos
ne praestantissima quidem remedia aliquid com-
modi praestant. ' Hinc remedia in suo adscen-
dente Prupinanda esse praecepit, cum neglectus
astri medicamenta quaedam, non solum ineffi-
cacia, sed etiam noxia reddit (135).

' Multa adhuc dici possent de ejus arcanis, nec

(134) De Magnete. T. II. p. 176.
(135) Smerrvs, L 1. p. 687.

non morborum curandorum methodo, sed mihi
modo propositum fuit, in ingenium hujus viri
penetrare, ut sic cum eo familiaris fierem, et
non dubito, quin omnis, qui de illo, ex iis
quae attuli, judicium ferat, facili opera mecum
faciat, pArRAcELsuM fuisse Empiricum, super-
stitiosum, sed simul in arte chemica maxime
versatum,

. ParAcEernsus, dictis remediis heroicis, Alchy-
miae ope paratis, multos morbos chronicos cu-
ravit, et enm multos etiam feliciter sanasse, con-
stat ex magna famae celebritate, quam nactus
est. Plures Principes, ab aliis incurabiles dic-
tos, in diversis regionbus curavit (136). Etiam
in . nostram patriam fama ejus pervasit, quod

testantur litterae, quas ERAsMUS ei mandavit,

postquam a PARACELSO sequentem epistolam ac-
ceperat. » Quae mihi sagax Musa et Alstoos tri-
» buit medica, candide apud me clamant: simi-
» liorum judiciorum manifestus auctor sum: re-
»gio hepatis pharmaciis non indiget, nec aliae
»duae species indigent laxativis. Medicamen est
» Magistrale, arcanum potius ex re confortativa,
» specifica, et melleis abstersivis, id est, conso-
» lidativis. In defectum hepatis essentia est se-

(136) T. I. p. 763. 1bi consilia inveniuntur a PARAC. vi-
ris nobihss. data.

»cunda, quae de pinguedine renum, medicamina
»regalia sunt peritac laudis. Scio corpusculum
» Mesuaticas tuum non posse sufferre coloquin-
» thidas, nec aliquid thurbitatum, seu minimum
»de pharmaco. Scio me aptiorem et in arte
»mea peritiorem, et scio quae corpusculo tuo |
»valeant in vitam longam, quietam et sanam,
»non indiges evacuationibus. Tertius morbus
vest quaedam materia seu ulcerata putrefictio,
»seu mnatum phlegma, wvel accidentale colliga-
»tum, vel si faex urinae, vel tartarus vasis,
» vel mucilago de réﬁquis ex spermate, vel si hu-
» mor nutriens viscosus, vel bituminosus: pingue-
»do resoluta, vel quidquid hujusmodi sit, quan-
»do de potentia salis coagulabitur, quemadmo-
» dum in silice, in berillo potius; similis est haec
» generatio  Haec non in te nata perspexi. 'Sed
» quidquid judicavi de minera frusticulata war-
»morea existente in renibus ipsis, pu}uﬁuhi fo-
»eci, sub nomine coagulatarum.”
Erasmus Roterodamus dein sequentes litteras
ei misit: » Non est absurdum Medico, '-per"qﬂem
» DEUs nobis suppeditat salutem corporis, ani-
» mae perpetuam optare salulem. Demiror unde
»me tam penitus noris semel duntaxat visum.
» Aenigmata tua non ex arte medica, quam num-
»quam didici, sed ex misero sensu verissima
» agnosco. In regione hepatis jam olim sensi

»dolores, nec divinare potui, quis csset mali
»fons. Renum pinguedines ante complures an-
»nos in lotio conspexi. Tertium quid sit, non
»satis intelligo, tamen videtur esse probabile
" »mihi, id molestare, ut dixi. Hisce diebus ali-
» quot mec medicari vacat, nec aegrotare, nec
»mori, tot studiorum laboribus obruor. Si quid
» tamen est, quod citra solutionem corporis mi=
»hi potest lenire malum, rogo, ut communices.
»Non pessum polliceri praemium arti tuae stu-
ydioque, cerle animum gratum polliceor. Fro-
»benium ab inferis revocasti, hoc est dimidium
»mei. Si me quoque reslitueris, in singulis
»utrumque restitues (137).”

Nonnumquam curationes ei non multum lu-
cri afferebant, nam ipse queritur, quod:cum
Phiippum Badensem, Archiatrorum curatione
desperatum. factum, a dysenteria sanasset, ab
illo. ilkiberaliter fuerit donatus; »ac, inquit, se
» sordidiorem cum certo meo damno praestitit
»multo, quam impius Judaeus (138).”

Nunc transeamus ad ejus Chirurgiam.

§ 5. De Chirurgia.

Pervenimus ad eam partem docirinae Para-
celsianae , quae certe omnium gravissima . est,

{13?] Pﬂﬂ.”(h ﬂP— T- f. P. &851
(138) Fragm. med. T. I. p. 166,

nam de hacce medicinae parte optime egit, et
ex ea manifestum fit, eum quamvis supersti-
tiosum , tamen naturae vim medicatricem tenu-
isse, 'Breviter de hisce videamus, ut laudes hu-
icce viro tribuamus, ubi eas meruerit, nec non
ejus ingenium ubique perscrutemur.
Chirurgiam a medicina non separandam' esse
monuit (139). » Chirurgus, inquit, sit bonus
» observator, ut sciat, si vulnera inspiciat, num
» sanari queant, nec me. Scias, naturam corpo-
»ris, carnis, ossium, nervosarumgque partium,
» radicalem ac congenitum medicum: in se con-
» tinere, qui vulnera, puncturas, omnemque con-
» tinui solutionem, curandi facultate praeditus sit,
»quod sic intelliges: balsamus mnaturalis fracta
»ossa conglutinat, carnosum wulnus samat, sic-
» que omnis humani corporis pars curationis ef-
» ficientem causam, id est, naturalem medicum
»in se continet, qui ipsius continnitatem solu-
»tam denuo conjungit. = Quapropter Chirurgus
»meminerit, non se, sed balsamum, qui in
» corpore consistit, vulnera curare, non enim
y levis error est, si medicus sibi curationem ad-
» scribat. Hoc solum namque Chirurgi opus est,
»ac Chirurgiae opus, naturae curam gerere in
»loco affecto, ne vulnus a causis: externis irri-

(139) Paragr. T. I. p. 233.

y tetur, ac balsami curatrix facultas impod]a‘tur,
»sed ut ipse absque impedimento munere suo
» fungi possit, medici industria adjuta, ut jam
yrecte dicatur bonus balsami custos, bonus Chi-
»rurgus esse.” Lt dein ita pergit: »hoc stu-

» deatis, ut ‘et vulnus cognoscatis, et ejus cura—

» tionis causam internam intueamini, exterius'vere
et ipsum mundum servetis, et ab injuriis tuea-
»mini (140).” '

Ad rectam prognosin faciendam, praesertim
attendisse videtur, nam monet boni Chirurgi esse,
ut bonum vel malum praedicere valeat eventum.
Multa loquitur de vulneribus, quorum certe mag-
num numerum, cum medicus castrensis erat,
observaverat. Sic vulnera in carnosis partibus
periculo vacare docet; vulnera transversim facta,
nisi sludiose curentur, resolutionem minari; ca-
pitis vulnera quandoque inferre apoplexiam, mor-
tem subitaneam, epilepsiam; vulnera vesicae,
cordis, lethalia esse; intestinorum vulnera non-
numquam peritorum artificum ope sanari; pul-
monum vulnera, quamvis lethalia non sint, cu-
rationem nullam admittere, sed in phthisin, dus-
pnoeam , similesque affectus transire, Malignita-
tem vulnerum saepe a causis internis repetebat,
quare summi momenti esse praedicat Chirurgo,

(140) Chir. magna. T. III, p. 1, 2,

id seire, ut recte curel. Astra eliam quid hue
conferre credit, sic enim vulnera, sub Gemino,
Virgine, Gapricorno , inflicta, deterrima enunciat;
sub Libra, Scorpione, ac Sagittario, saluberrimag
quae post novilumum fiunt, si sub hypochondsiis
sunt, deteriora sunt, quam quae plena luna fiunt;
verum supra diaphragma meliora sunt, crescente
quam decrescente luna (141). -
Vulnere decumbentibus praescnbll' diactam ak:-
nuem, quietem et abstinentiam a Venere, quia
natura, ubi aliquo morbo gravala est, non ab
eo vult detrahi. Mpnet, in vyulnere interdum
wvenae sectionem, vel scarificationem 'naturae op-
pressae subvenire, et sic morbos pragcaveri pos-
se (142). Bis de die vulnera deligabat, semper
12 horis interpositis, quia post horam doedeci-
‘mam cujusvis medicamenti actio et nutritio elan-
guescunt, ex quo vulous in deterius  delabi-
tur (143). Rejicit usum suturae in omai wul-
‘mere, quia hac methodo aegri nimis excruci-
antur, »natura enim ipsa conglutinat et suit
»vulnera, atque cicatricem aeque angustam fa-
»cit, ac si sutorio filo consuisses. Natura enim
_»sic comparata est; ut jucundam et quae sine
» dolore fit curationem ipsa desideret: novit emim

» talem praestari posse, exhorrescit vero ad tor—
»torum istorum ingressum. Hinc ego suendi
prationem, non solum ut ab arte alienam, sed
»ut dolores et fluxiones concitantem, improbe,
»et doleo tam inartificiosam operationem, inter
»artis secreta numerari; sed -errorum semper
» plus quam verorum canonum exstitit.” Po-
tius adhibebat pulveres glutinatorios et aquas
colleticas, quibus inesse credit mirabilem eflica~
ciam, ad vulnera non solum, sed majora quoque
mala sananda (144).

In ossium fractura, monet, inprimis attenden-
dum esse, num cutis laesa sit, nec ne, »nam,
»ubi ea integra adhuc est, accurata operatione
»opus est, ut singula iterum in locum suum
» reducantur, quo facto, tum demum ad ea,
» quae ossa conglulinant, progrediendum erit.”
In juvenibus unicam Symphyti radicem  coctam
€l contusam, fracturae impositam, callum facere,
credit. Magnam vim simaél tribuit suis oleis,
balsamis, unguentis, balsamis traumaticis; sed
tamen animadvertit, naturam levissimo auxilio
‘adjutam, plurimum per se efficere. Si fractura
cum vulnere complicata erat, primum os repo-
‘nebat, et dein vulnus curabat (145).

(144) L. L p. 10.
(145) L. L p. 34

De ulceribus etiam fuse egit, magnum librum
de jis conscripsit, in quo cansam horum expli-
cat, ex sale in loco quodam turgente; sic ulce-
ra scrofulosa, ex sale nitri, quod in corpore
retentum acrimonia sua rodere incipit, » nam,
» inquit, nisi per urinam' dejiciatur, in carnosas
» partes  decumbit, illicque paulatim alienam
» naturam contrahit, donec tandem ad effectum
» suum  perveniat, quem antequam contingat,
» multos tumores excitat, paulatim ‘magis ma-
» gisque indurantur, ac attolluntur, 'mon aliter
» quam 1n nitri praeparatione conos: fieri, appa-
»pret. Ita etiam varices et ex iis dein oriunda
»uleera, ex sale vitriolato (146).”  Ulcera, in
quibus adest dolor intensissimus, et si caro, cu-
tis, ossa, nervi, ligamenta exeduntur, Realga-
rina vocat, quae omnibus remediis veterum re-
sistunt; » sic quae a Realgare Lunae ac Veneris
» fiunt, faciem fere occupant, labia, nasum,
» mentum, malas et non raro ocules, auresque
» depascentia; quae vero a Realgare Jovis fiunt
» et Mercurii, scapulas et sternum exedunt; Sa-
» turni, ‘ab inguinibus tota crura obtinent. Haec
» etsi ommia uleera periculosa sunt, et mon nisi
» artis auxilio expelluntur, alia tamen aliis magis
» remedio obediunt; faciliora ergo curatu sunt,

(146) L. I p. 56.

» quac a Mercurii, Solis et Jovis existunt, quae
» vero a Veneris, Lunae, Saturni et Martis Re-
» algare facta sunt, accuratissimam artificis in-
» dustriam requirunt, alioquin spiritus vitales in-
» ficiunt, mortemque inevitabilem inferunt (147).”

Non dubitat, quin etiam stellae, praedominante
influxu coeli, in corpore ulcera producere pos-

‘sint, quare in desperatis casibus, eum ulcera
'solitis remediis non curarentur, ad Astronomi-

cam medicinam recurrebat, et inde remedia sua

petebat (148).

e

Conseclaria.

*"'Nunc ‘mibi superest, ut quaedam adjungam
“conseclaria, universam ejus rationem spectantia,
‘et primo loco quidem mnotetur velim, ingenium

PARACELSI magis fuisse’ ingenium poétae, quam

“medici. - Fuit medicus poéta, qui multa sibi fin-
~xit, magnam pompam in dicendo: adhibuit, ple-
“niore ore studium mnaturae laudavit.  Animus
“ejus inquietus per coclum quasi volitabat, et
'sic ‘omnia intelligere tentabat. Hinc carmen con-
~seripsit de Macrocosmo et Microcosmo, = lusum

quemdam  poéticum, quales lusus poétici, etiam

e L

‘mostris < temporibus, e scholis - naturac-philoso-
pheram prodiere.  PArAcELsus foit naturae-
philosophus, qui e natura ipsa omnem  sapien-
tiem hauriendam esse putavit, omni rejecta doc-
trina, »non eloquentia, non'linguarum peritia,
wnec librorum lectio in medico desiderantur,
»sed summa rerum ac mysteriorum  cognitio,
»quae ‘una facile aliorum ' vices agit (149);”
ipsumique hominem in’ mundo majori descriptum
sibi proposuit. - Fuit - Enthusiasta,  qui, magis
phantasia quam ratione ductus, curmil:}-@mi: de
medicina cecinit, et magno hiatu opus obscuri-
tatis plenum ac confpsionis edidit. Nam quis
est, qui sibi persuadebit, in sole ut in speculo,
naturam humanam, cerni ; hominis imaginem, cum
.omnibus illius actionibus bonis malisque, in coe-
do depictam: ‘aut expressam esse (150),. aut ex
astris , morborum. causas et naturam. cognosci
-posse? Quis ex; ortu, generatione, causa et na-
tara. pluviarum), rationem et proprictatem diay-
‘vhoea¢, lienterian ot dysenteriae explicare pote-
‘zit; vel ex origine tomitru, ventorum, et tem-
pestatum cognita, sciet, unde colica, tormina
soriantur; vel ex gencratione fulguris, grandi-
‘mis), cognoscet urinam, calculum, arenulas? Quis

(149} Chir. min. T. III, in praef.
(150) Pavam. T. I. p. 62.

est, «qui e ‘conjunctionibus ‘et cclipsi mortem
improvisam, ' apoplesiam scict; vel ex terrae
motibus febres, earumque genera cognoscet. Ix
Venere an quis foeminarum  aflectus, morbos et
sanitatem intelliget? (151).

Theoria ejus, a magni mundi legibus petita,
| nimis est generalis, nam dum omnem mundum
complecti wvidetar, perperam maturae humanae
observationem ‘neglexit,  Quis enim in mundo
majori inveniet ‘omnes species membrorum, mor-
borum, et horum omniom essentias; vel  credet,
numerum morborum convenire cum numero plan-
tarum et aréanorum mnaturalium? Qualis enim
esset medicus, qui ut morbos in aegrotante dng—-
nosceret, ses¢ verteret ad maecrocosmum, ut’ibi
quaereret - augilia ad reetam faciendam’ diagnosin
vel st remedia adversus astrorum proprietales
dirigeret ‘ad morbos sanandos, quod ‘timen PA-
RACGETSUS necessarium habet, nam ait, eamdem
stellae et 'morbi hataram esse, et eam ob caisamy
Philosophiam ‘et Astronomiam medico profuturas
esse, wut ‘dicere posset: hic morbus est Leonis;
ille Sagittar—ii, Martis, vel Saturni (152).

{lng s wlstronom. T, I p- 241 f)
§153} L. I. p. 203, 205, 206. Et pag TBD mﬂnct Phle-

‘botomise cbgmtmnem ex sola Astronomia pcl‘.t.-mlam les—
8¢, »lIpsa; inguit, astra quartam medici partem ¢om--

» plent , de quibus tamen astris yeteres solidi nihil ex
» fundamento tradiderunt.’”

~ Uniea illa idea similitudinis macrocosmum in-
ter et micocrocosmum, tota fere nititur theoria
PARACELSI, quam sub omni forma profert, et
obscura ac intricata loquendi ratione sustinere
enititur, undique allatis exemplis, interdum ab-
surdissimis. Sed quid multa? ex his enim luce
clarius apparet, aliud quid plane esse, hominem
fingere. macrocosmo, similem, deque rerum uni=
versitate et microcosmo, poetarum ;more, canere
ac ludere et confabulari, et grandia yerba.pro-
ferre, quod phantastarum: aliud quid, hominem
rite| cognoscere, morbos observare et dignoscere,
atque diligtj:ns ‘naturae humanae studium,, quod
medicorum est.  Aliud quid enim_ est, - ingenio
'F*E.Fﬂ.*;PT:ﬂiF!i@Q in. naturag humanae penetralia . in=
trare et naturam observare; aliud quid, naturam
fingere: hoc poétas, illud medicos decet. . (-
3 :P@niggxism; institutione _.C;mﬁmmz].ﬂ
cultura  Alchymiae, factus est medicus. Theoso~
phus, Alchymista, quod si accurata et-melioram
praeceptorum disciplina. usus: fuerat, non. dubito
quin . ingenium PARACELSI ad verum maturae
studium, “atque ad summam pervenisset naturae
humanae interpretis laudem. Sed animus ejus
a pnma juventute Theologia jam - obratus, et
mysticismo sui aevi depravatus, huicce operi non
erat aptus. Ut omnes enim myshm et phantas-
tae, solo lumine naturae alque divina illumina-

]

tione sapere voluit, omnemque doctrinam et eru-
ditionem sprevit. Hinc illa ad divinam lucem
naturae proyocatio, hinc ille omnium librorum,
auctorumque contemtus, linc eum dicentem
audimus, theoriam medicinae ex ipso DEO esse,
et se electum esse, ut phantasias omnes exco-
gitatorum, falsorumque operum exstingueret,
sive ea sint Aristotelis, Galeni, Avicennae, sive
cujuscunque alterius asseclae placita, atque ejus
theoriam e luce naturae prodeuntem, certo anno
1558, ubique acceptam fore (153). Hinc alio
loco ita loquitur: » Medicus debet e peo loqui,
»nam is labia aperit, et juvat ut in nomine ejus
»operemur (154), nam omnia nobis a DEo
»dantur, quare Medicus etiam in veritate exis-
»tat, ac ambulet, in omni casu gratiam et mi-
» sericordiam DEI exspectet, quia DEUS per ip-
»sum operatur, eum amat, eique tum medici-
»nae laudes, tum probra ferenda imposuit. Ho-
»pmo nihil ¢ se ipso inveniet; ne tantillum qui-
» dem , quo pediculum capitis jugulare possit (155),

(153) Tinct. physic. in praef. T. II. p. 116.

(154) Labyr. med. T. I. p. 279,

(153) De Proprictate med. T. I. p. 218, 222. Et in Labyr.
po 281, dicit: » Medicus illos libros evolvat, quos nDEvs
» ipse scripsit. Beatus autem medicus, qui in illo auc-
» tore ambulat. Versatur enim in luce, non in teuebris.
» DEUS enim in rebus omnibus seriptor et auctor supre-
o mus , primus, excellentissimusque , ac nostrum om-
» nium quasi textas quidam.”’

»et medicus nullum aegrum sanare poterit, nisi
» DEO placeat, nam omnes morbi sunt flagella,
» aut commonefactiones DEI, qui supremus me-
»dicus est, et sine quo nihil fit (156).”
Superstitio Theophrasti multum etiam contu-
lit ad rectam ejus ingenii evolutionem cohiben-
dam ; nam hinc in multis rebus, causas praeter-
naturales agnoscebat; hinc morbos, verborum,
characterum, sigillorum ope, sanari posse crede-
bat, quare medicos, qui ita curant, vocat Cha-
racterales, Spirituales et Fideles (157). Magnas
vires spiritibus tribuebat, et mysticorum more
in fide magnam efficaciam latere ad morbos pro-
vocandos putabat, nam profitetur, per eam om-
nes morbos produci et sanari posse, » per inten-
»tam, seriamque fidem precationibus homines
» occidi, distortosque reddi, morbos naturales in
» nonnaturales verti (158).” Sed ut ostendam,
eum quam maxime credulum fuisse, sufficiat af-
ferre illum locum ex ejus scriptis, in quo narrat
se per artem hominem vivum posse creare, quam
operationem vocat arcanum Super omnia arcana:
» Sperma , inquit, viri per se in cucurbita sigil-
»lata putrefiat, snmma putrefactione ventris equi-
»ni, per quadraginta dies, aut tamdiu, donec in-

(156) De Ente Dei. T. I. p. 27, 28.
(157) Param. T. I. p. 2, 3.

(158} De morbis Invisib, T'. I. p. 113.

» cipiat vivere et movere, ac agitari, quod facile
» videri potest. Post hoc tempus aliquo modo
» homini simile erit, tamen pellucidum et sine
»corpore. Si jam posthac quotidie arcano san-
» guinis humani caute et prudenter nutriatur,
» per quadraginta septimanas in perpetuo et ae-
» quabili calore conservetur, fit inde verus et
»vivus infans, habens omnia membra infantis,
» qui e muliere natus est, sed longe minor (159).”

Hisce ergo certus sum, PARACELSUM inter
medicos Mysticos esse collocandum, qui super-
stitione ductus, multa falsa sibi finxit.

3. In hocce viro quoque apparet, quantopere
animi habitus et mores, scientiarum colendarum
rationem moderentur, ac regant. Nam ista su-
perbia, arrogantia, inquietudo, atque vinolentia
hujus reformatoris, eum ad hominem ejusque
morbos rite observandos, meptum reddidere. In
bono naturae humanae observatore requiritur ani-
mus sedatus , moderatus, phantasia non abreptus,
sed ratione utens, modestus, ab omni superstitio-
ne et credulitate liber; nam neque superbis et
arrogantibus, neque superstitiosis natura sua ar-
cana pandit.

k. Medicina PARACELsT fuit medicina Che-
mica, ipse Jatro-Chemicorum dux et princeps,
quem postea multi secuti sunt. Hinc corpus ex

(159) De Generatione rerumn nat. T. II. p. 86.

Sale, Sulphure et Mercurio compesitum sibi pro-
posuit. Hinc digestionem et alias functiones che-
mica ratione explicuit, et humores secretos cum
praeparatis chemicis comparavit (160).

In praxi Empiricorum more egit, nam temere
usus est remediis heroicis, chemicis; tamen lau-
dandus est, quod in nonnullis morbis chronicis
efficacissima remedia paraverit. Inprimis operam
dedisse videtur, ut sibi remedium pararet ad vi-
tam longam servandam, nam jactatur, se tinc-
turam possidere, per quam nonnulli veterum
Aegyptorum annos centum ¢t quinquaginta vixe-
rant, ‘et cujus ope sanare poterat lepram, hydro-
pem, epilepsiam, ‘colicam, fistulas (161). Mag-
nopere interdum extollit vires mnonnulloram
medicamentorum ; »ego vero, inquit, cum solo
» Alumine triginta et duos morbos curare pos-
»sum, cum Sulphure et Mercurio ‘octoginta sep-
» tem aegritudines sanare equidem scio, et cum

(160) Param. T. I. p. 16. » Quidquid per cutis poros trans-
» sudat substantialiter, id resolutus est mercurius; per
wnares quod excernitur, hoc sulphur cindidum est;
» per aures, arsenicum ejicitur; per oculos sulphur ;
» per vesicam , resolutio salis; per anum putrefictom
» sulphur.”’ ] _

(161) Tinct. physic. T. IL. p. 119. In lib. de Trmxmu:!nﬁom
rer- nat. T. II. p. 99. 'Tincturam vocat, » materiem
»nobilissimam , qua tinguntur covpora humana, et in
» meliorem essentiam, et longe nobiliorem transferin-
»tur , eb in summam suam sanitatem et puritatem.’’

»sale Absinthii quatuordecim morbos perfecte
» sanare possum (162).”

Attamen certe eo laudis genere dignus est,
quod priscam fictitiam pathologiam humoralem
debellaverit, et sic medicos attentos reddiderit,
ut in aliis partibus corporis humani morborum
causas quaererent. Sed majori laude celebrare-
tur, nisi huicce erronecac theoriae alteram aeque
erroneam substituere PARACELSO placuisset, theo-
riam volo Acrimoniarum Chemicarum; nam sic
errores non delevit, sed permutavit tantum. Non
mirum tamen, nam quaenam alia theoria exspec-
tanda erat a viro, qui ex officinis Alchymista-
rum prodierat, cujus ingenium in fodinis metal-
liferis enutritum et institutum erat, quare neque
etiam mirum, ipsum ex fodinis petiisse theoriam
medicinae, medicum ipsum finxisse Alchymistam
ex igne prodeuntem, atque ad mundi universi
potissimum Chemicas leges, hominem sanum et
morbosum , et medicinam composuisse omnem.

Haec sunt, quae de PARACELSO monenda ha-
bebam.

(162) De Pestilitate. T. I. p. 371.

TANTUM.

THESES.

VE

Sola pulsus frequentia celeriorem sanguinis cir-

cuitum non indieat.

Y.

Mala, quae interdum post perspirationem cu-
taneam suppressam oriuntur, non in materie 1p-
sa perspirabili retenta, sed in cute morbose af-
fecta sunt quaerenda.

VI.

Febris Hecticae causa non a pure absorpto

est repetenda,

VIL

Causa proxima Rheumatismi est musculorum
sive vera, sive spuria inflammatio.

VIII.

Cur plurimae foeminae noctu partum edant, tri-
buendum videtur rationi ac vicissitudini vitae ani-
malis et organicae: nocte enim cum animales func-
tiones torpescunt, organicaec eo sollertius agunt.

